
କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟାଂ
ଷଷ୍ଠକାଣ୍ଡେ  ପ୍ରଥମଃ  ପ୍ରଶ୍ନଃ  –
ସୋମମନ୍ତ୍ରବ୍ରାହ୍ମଣନିରୂପଣଂ

ଓ -ନ୍ନମଃ  ପରମାତ୍ମନେ , ଶ୍ରୀ  ମହାଗଣପତୟେ  ନମଃ ,
ଶ୍ରୀ  ଗୁରୁଭ୍ୟୋ  ନମଃ  ।  ହ॒ରିଃ॒  ଓମ୍  ॥

ପ୍ରା॒ଚୀନ॑ଵଗ୍ ମ୍ଶ -ଙ୍କରୋତି  ଦେଵମନୁ॒ଷ୍ୟା  ଦିଶୋ॒
ଵ୍ୟ॑ଭଜନ୍ତ॒  ପ୍ରାଚୀ᳚ -ନ୍ଦେ॒ଵା  ଦ॑କ୍ଷି॒ଣା  ପି॒ତରଃ॑
ପ୍ର॒ତୀଚୀ᳚ -ମ୍ମନୁ॒ଷ୍ୟା॑  ଉଦୀ॑ଚୀଗ୍ ମ୍  ରୁ॒ଦ୍ରା  ୟ -
ତ୍ପ୍ରା॒ଚୀନ॑ଵଗ୍ ମ୍ଶ -ଙ୍କ॒ରୋତି॑  ଦେଵଲୋ॒କମେ॒ଵ  ତ -
ଦ୍ୟଜ॑ମାନ  ଉ॒ପାଵ॑ର୍ତତେ॒  ପରି॑  ଶ୍ରୟତ୍ୟ॒ନ୍ତର୍ 
ହି॑ତୋ॒ହି  ଦେ॑ଵଲୋ॒କୋ  ମ॑ନୁଷ୍ୟଲୋ॒କା -
ନ୍ନାସ୍ମାଲ୍ଲୋ॒କା -ଥ୍ସ୍ଵେ॑ତଵ୍ୟମି॒ଵେତ୍ୟା॑ହୁଃ॒  କୋ
ହି  ତ -ଦ୍ଵେଦ॒  ୟ -ଦ୍ୟ॒ମୁଷ୍ମି॑ ଲ୍ଲୋଁ॒କେ -ଽସ୍ତି॑  ଵା॒  ନ
ଵେତି॑  ଦି॒କ୍ଷ୍ଵ॑ତୀ  କା॒ଶାନ୍  କ॑ରୋ - [ଦି॒କ୍ଷ୍ଵ॑ତୀ
କା॒ଶାନ୍  କ॑ରୋତି , ଉ॒ଭୟୋ᳚ ] 1

-ତ୍ୟୁ॒ଭୟୋ᳚ -ର୍ଲୋ॒କୟୋ॑ -ର॒ଭିଜି॑ତ୍ୟୈ  କେଶଶ୍ମ॒ଶ୍ରୁ
ଵ॑ପତେ  ନ॒ଖାନି॒  ନି  କୃ॑ନ୍ତତେ  ମୃ॒ତା  ଵା  ଏ॒ଷା
ତ୍ଵଗ॑ମେ॒ଦ୍ଧ୍ୟା  ୟ -ତ୍କେ॑ଶଶ୍ମ॒ଶ୍ରୁ  ମୃ॒ତାମେ॒ଵ
ତ୍ଵଚ॑ମ -ମେ॒ଦ୍ଧ୍ୟାମ॑ପ॒ହତ୍ୟ॑  ୟ॒ଜ୍ଞିୟୋ॑  ଭୂ॒ତ୍ଵା
ମେଧ॒ମୁପୈ॒ତ୍ୟଙ୍ଗି॑ରସ -ସ୍ସୁଵ॒ର୍ଗଂ -ଲୋଁ॒କଂ -
ୟଁନ୍ତୋ॒ -ଽଫ୍ସୁ  ଦୀ᳚କ୍ଷାତ॒ପସୀ॒
ପ୍ରାଵେ॑ଶୟନ୍ନ॒ଫ୍ସୁ  ସ୍ନା॑ତି  ସା॒କ୍ଷାଦେ॒ଵ
ଦୀ᳚କ୍ଷାତ॒ପସୀ॒  ଅଵ॑  ରୁନ୍ଧେ  ତୀ॒ର୍ଥେ  ସ୍ନା॑ତି
ତୀ॒ର୍ଥେ  ହି  ତେ  ତା -ମ୍ପ୍ରାଵେ॑ଶୟ -ନ୍ତୀ॒ର୍ଥେ  ସ୍ନା॑ତି  [
] 2

ତୀ॒ର୍ଥମେ॒ଵ  ସ॑ମା॒ନାନା᳚ -ମ୍ଭଵତ୍ୟ॒ପୋ᳚ -
ଽଶ୍ଞାତ୍ୟନ୍ତର॒ତ  ଏ॒ଵ  ମେଦ୍ଧ୍ୟୋ॑  ଭଵତି॒  ଵାସ॑ସା
ଦୀକ୍ଷୟତି  ସୌ॒ମ୍ୟଂ -ଵୈଁ  କ୍ଷୌମ॑ -ନ୍ଦେ॒ଵତ॑ୟା॒
ସୋମ॑ମେ॒ଷ  ଦେ॒ଵତା॒ମୁପୈ॑ତି॒  ୟୋ  ଦୀକ୍ଷ॑ତେ॒  ସୋମ॑ସ୍ୟ
ତ॒ନୂର॑ସି  ତ॒ନୁଵ॑ -ମ୍ମେ  ପା॒ହୀତ୍ୟା॑ହ॒  ସ୍ଵାମେ॒ଵ



ଦେ॒ଵତା॒ମୁପୈ॒ତ୍ୟଥୋ॑  ଆ॒ଶିଷ॑ମେ॒ଵୈତାମା  ଶା᳚ସ୍ତେ॒
ଽଗ୍ନେସ୍ତୂ॑ଷା॒ଧାନଂ॑ -ଵାଁ॒ୟୋର୍ଵା॑ତ॒ପାନ॑ -
ମ୍ପିତୃ॒ଣା -ନ୍ନୀ॒ଵି -ରୋଷ॑ଧୀନା -ମ୍ପ୍ରଘା॒ତ  [-
ରୋଷ॑ଧୀନା -ମ୍ପ୍ରଘା॒ତଃ , ଆ॒ଦି॒ତ୍ୟାନା᳚ -
ମ୍ପ୍ରାଚୀନତା॒ନୋ ] 3

ଆ॑ଦି॒ତ୍ୟାନା᳚ -ମ୍ପ୍ରାଚୀନତା॒ନୋ  ଵିଶ୍ଵେ॑ଷା -
ନ୍ଦେ॒ଵାନା॒ମୋତୁ॒  ର୍ନକ୍ଷ॑ତ୍ରାଣା -
ମତୀକା॒ଶାସ୍ତଦ୍ଵା  ଏ॒ତ -ଥ୍ସ॑ର୍ଵ  ଦେଵ॒ତ୍ୟଂ॑ -ୟଁ -
ଦ୍ଵାସୋ॒  ୟ -ଦ୍ଵାସ॑ସା  ଦୀ॒କ୍ଷୟ॑ତି॒
ସର୍ଵା॑ଭିରେ॒ଵୈନ॑ -ନ୍ଦେ॒ଵତା॑ଭି -ର୍ଦୀକ୍ଷୟତି
ବ॒ହିଃପ୍ରା॑ଣୋ॒  ଵୈ  ମ॑ନୁ॒ଷ୍ୟ॑ସ୍ତ -ସ୍ୟାଶ॑ନ -
ମ୍ପ୍ରା॒ଣୋ᳚ -ଽଶ୍ଞାତି॒  ସପ୍ରା॑ଣ  ଏ॒ଵ  ଦୀ᳚କ୍ଷତ॒
ଆଶି॑ତୋ  ଭଵତି॒  ୟାଵା॑ନେ॒ଵାସ୍ୟ॑  ପ୍ରା॒ଣସ୍ତେନ॑  ସ॒ହ
ମେଧ॒ମୁପୈ॑ତି  ଘୃ॒ତ -ନ୍ଦେ॒ଵାନା॒ -ମ୍ମସ୍ତୁ॑  ପିତୃ॒ଣା -
ନ୍ନିଷ୍ପ॑କ୍ଵ -ମ୍ମନୁ॒ଷ୍ୟା॑ଣା॒ -ନ୍ତଦ୍ଵା  [-
ମ୍ମନୁ॒ଷ୍ୟା॑ଣା॒ -ନ୍ତଦ୍ଵୈ , ଏ॒ତ -ଥ୍ସ॑ର୍ଵଦେଵ॒ତ୍ୟଂ॑ ] 4

ଏ॒ତ -ଥ୍ସ॑ର୍ଵଦେଵ॒ତ୍ୟଂ॑ -ୟଁନ୍ନଵ॑ନୀତଂ॒ -
ୟଁନ୍ନଵ॑ନୀତେନାଭ୍ୟ॒ଙ୍କ୍ତେ  ସର୍ଵା॑  ଏ॒ଵ  ଦେ॒ଵତାଃ᳚
ପ୍ରୀଣାତି॒  ପ୍ରଚ୍ୟୁ॑ତୋ॒  ଵା  ଏ॒ଷୋ᳚ -
ଽସ୍ମାଲ୍ଲୋ॒କାଦଗ॑ତୋ  ଦେଵଲୋ॒କଂ -ୟୋଁ  ଦୀ᳚କ୍ଷି॒ତୋ᳚
ଽନ୍ତ॒ରେଵ॒  ନଵ॑ନୀତ॒ -ନ୍ତସ୍ମା॒ -
ନ୍ନଵ॑ନୀତେନା॒ଭ୍ୟ॑ଙ୍କ୍ତେ  ଽନୁଲୋ॒ମଂ -ୟଁଜୁ॑ଷା॒
ଵ୍ୟାଵୃ॑ତ୍ତ୍ୟା॒  ଇନ୍ଦ୍ରୋ॑  ଵୃ॒ତ୍ରମ॑ହ॒ -ନ୍ତସ୍ୟ॑
କ॒ନୀନି॑କା॒  ପରା॑ -ଽପତ॒ -ତ୍ତଦାଞ୍ଜ॑ନମ -
ଭଵ॒ଦ୍ୟଦା॒ଙ୍କ୍ତେ  ଚକ୍ଷୁ॑ରେ॒ଵ  ଭ୍ରାତୃ॑ଵ୍ୟସ୍ୟ
ଵୃଙ୍କ୍ତେ॒  ଦକ୍ଷି॑ଣ॒ -ମ୍ପୂର୍ଵ॒ମା -ଽଙ୍କ୍ତେ॑  [
ଦକ୍ଷି॑ଣ॒ -ମ୍ପୂର୍ଵ॒ମା -ଽଙ୍କ୍ତେ᳚ , ସ॒ଵ୍ୟଗ୍ ମ୍  ହି ] 5

ସ॒ଵ୍ୟଗ୍ ମ୍  ହି  ପୂର୍ଵ॑ -ମ୍ମନୁ॒ଷ୍ୟା॑  ଆ॒ଞ୍ଜତେ॒  ନ  ନି
ଧା॑ଵତେ॒  ନୀଵ॒  ହି  ମ॑ନୁ॒ଷ୍ୟା॑  ଧାଵ॑ନ୍ତେ॒  ପଞ୍ଚ॒
କୃତ୍ଵ॒  ଆ -ଽଙ୍କ୍ତେ॒  ପଞ୍ଚା᳚କ୍ଷରା  ପ॒ଙ୍କ୍ତିଃ
ପାଙ୍କ୍ତୋ॑  ୟ॒ଜ୍ଞୋ  ୟ॒ଜ୍ଞମେ॒ଵାଵ॑  ରୁନ୍ଧେ॒
ପରି॑ମିତ॒ମାଙ୍କ୍ତେ  ଽପ॑ରିମିତ॒ଗ୍ ମ୍॒  ହି
ମ॑ନୁ॒ଷ୍ୟା॑  ଆ॒ଞ୍ଜତେ॒  ସତୂ॑ଲ॒ୟା -ଽଽଙ୍କ୍ତେ -
ଽପ॑ତୂଲୟା॒  ହି  ମ॑ନୁ॒ଷ୍ୟା॑  ଆ॒ଞ୍ଜତେ॒
ଵ୍ୟାଵୃ॑ତ୍ତ୍ୟୈ॒  ୟଦପ॑ତୂଲୟାଞ୍ଜୀ॒ତ  ଵଜ୍ର॑  ଇଵ  ସ୍ୟା॒ -
ଥ୍ସତୂ॑ଲ॒ୟା -ଽଽଙ୍କ୍ତେ॑  ମିତ୍ର॒ତ୍ଵାୟେ - [
ମିତ୍ର॒ତ୍ଵାୟ॑ , ଇନ୍ଦ୍ରୋ॑ ] 6



-ନ୍ଦ୍ରୋ॑  ଵୃ॒ତ୍ରମ॑ହ॒ନ୍ ଥ୍ସୋ᳚ -ଽ (1॒ )ପୋ᳚ -ଽ (1॒ )ଭ୍ୟ॑ -
ମ୍ରିୟତ॒  ତାସାଂ॒ -ୟଁନ୍ମେଦ୍ଧ୍ୟଂ॑ -ୟଁ॒ଜ୍ଞିୟ॒ଗ୍ ମ୍॒
ସଦେ॑ଵ॒ମାସୀ॒ -ତ୍ତଦ॒ପୋଦ॑କ୍ରାମ॒ -ତ୍ତେ  ଦ॒ର୍ଭା
ଅ॑ଭଵ॒ନ୍॒ . ୟଦ୍ଦ॑ର୍ଭପୁଞ୍ଜୀ॒ଲୈଃ  ପ॒ଵୟ॑ତି॒  ୟା  ଏ॒ଵ
ମେଦ୍ଧ୍ୟା॑  ୟ॒ଜ୍ଞିୟା॒ -ସ୍ସଦେ॑ଵା॒
ଆପ॒ସ୍ତାଭି॑ରେ॒ଵୈନ॑ -ମ୍ପଵୟତି॒  ଦ୍ଵାଭ୍ୟା᳚ -
ମ୍ପଵୟତ୍ୟ -ହୋରା॒ତ୍ରାଭ୍ୟା॑ମେ॒ଵୈନ॑ -ମ୍ପଵୟତି
ତ୍ରି॒ଭିଃ  ପ॑ଵୟତି॒  ତ୍ରୟ॑  ଇ॒ମେ  ଲୋ॒କା  ଏ॒ଭିରେ॒ଵୈନଂ॑
-ଲୋଁ॒କୈଃ  ପ॑ଵୟତି  ପ॒ଞ୍ଚଭିଃ॑  [ପ॒ଞ୍ଚଭିଃ॑ , ପ॒ଵ॒ୟ॒ତି॒
ପଞ୍ଚା᳚କ୍ଷରା ] 7

ପଵୟତି॒  ପଞ୍ଚା᳚କ୍ଷରା  ପ॒ଙ୍କ୍ତିଃ  ପାଙ୍କ୍ତୋ॑  ୟ॒ଜ୍ଞୋ
ୟ॒ଜ୍ଞାୟୈ॒ଵୈନ॑ -ମ୍ପଵୟତି  ଷ॒ଡ୍ଭିଃ  ପ॑ଵୟତି॒  ଷଡ୍ଵା
ଋ॒ତଵ॑  ଋ॒ତୁଭି॑ରେ॒ଵୈନ॑ -ମ୍ପଵୟତି  ସ॒ପ୍ତଭିଃ॑  ପଵୟତି
ସ॒ପ୍ତ  ଛନ୍ଦାଗ୍ ମ୍॑ସି॒  ଛନ୍ଦୋ॑ଭିରେ॒ଵୈନ॑ -ମ୍ପଵୟତି
ନ॒ଵଭିଃ॑  ପଵୟତି॒  ନଵ॒  ଵୈ  ପୁରୁ॑ଷେ  ପ୍ରା॒ଣା -
ସ୍ସପ୍ରା॑ଣମେ॒ଵୈନ॑ -ମ୍ପଵୟ॒ତ୍ୟେକ॑ଵିଗ୍ ମ୍ଶତ୍ୟା
ପଵୟତି॒  ଦଶ॒  ହସ୍ତ୍ୟା॑  ଅ॒ଙ୍ଗୁଲ॑ୟୋ॒  ଦଶ॒  ପଦ୍ୟା॑
ଆ॒ତ୍ମୈକ॑ଵି॒ଗ୍ ମ୍॒ଶୋ  ୟାଵା॑ନେ॒ଵ  ପୁରୁ॑ଷ॒ସ୍ତ -
ମପ॑ରିଵର୍ଗ - [ପୁରୁ॑ଷ॒ସ୍ତ -ମପ॑ରିଵର୍ଗମ୍ , ପ॒ଵ॒ୟ॒ତି॒
ଚି॒ତ୍ପତି॑ସ୍ତ୍ଵା ] 8

-ମ୍ପଵୟତି  ଚି॒ତ୍ପତି॑ସ୍ତ୍ଵା  ପୁନା॒ତ୍ଵିତ୍ୟା॑ହ॒
ମନୋ॒  ଵୈ  ଚି॒ତ୍ପତି॒ର୍ମନ॑ସୈ॒ଵୈନ॑ -ମ୍ପଵୟତି
ଵା॒କ୍ପତି॑ସ୍ତ୍ଵା  ପୁନା॒ତ୍ଵିତ୍ୟା॑ହ  ଵା॒ଚୈଵୈନ॑ -
ମ୍ପଵୟତି  ଦେ॒ଵସ୍ତ୍ଵା॑  ସଵି॒ତା  ପୁ॑ନା॒ତ୍ଵିତ୍ୟା॑ହ
ସଵି॒ତୃପ୍ର॑ସୂତ  ଏ॒ଵୈନ॑ -ମ୍ପଵୟତି॒  ତସ୍ୟ॑  ତେ
ପଵିତ୍ରପତେ  ପ॒ଵିତ୍ରେ॑ଣ॒  ୟସ୍ମୈ॒  କ -ମ୍ପୁ॒ନେ
ତଚ୍ଛ॑କେୟ॒ମିତ୍ୟା॑ -ହା॒ -ଽଽଶିଷ॑ମେ॒ଵୈତାମା  ଶା᳚ସ୍ତେ
॥  9 ॥
(ଅ॒ତୀ॒କା॒ଶାନ୍  କ॑ରୋ॒ତ୍ୟ  – ଵେ॑ଶୟ -ନ୍ତି॒ର୍ଥ
ସ୍ନା॑ତି  – ପ୍ରଘା॒ତୋ  – ମ॑ନୁ॒ଷ୍ୟା॑ଣା॒ -ନ୍ତଦ୍ଵା  –
ଆ -ଽଙ୍କ୍ତେ॑  – ମିତ୍ର॒ତ୍ଵାୟ॑  – ପ॒ଞ୍ଚଭି॒  –
ରପ॑ରିଵର୍ଗ  – ମ॒ଷ୍ଟାଚ॑ତ୍ଵାରିଗ୍ ମ୍ଶଚ୍ଚ ) (ଅ . 1)

ୟାଵ॑ନ୍ତୋ॒  ଵୈ  ଦେ॒ଵା  ୟ॒ଜ୍ଞାୟାପୁ॑ନତ॒  ତ
ଏ॒ଵାଭ॑ଵ॒ନ୍॒ . ୟ  ଏ॒ଵଂ -ଵିଁ॒ଦ୍ଵାନ୍ . ୟ॒ଜ୍ଞାୟ॑
ପୁନୀ॒ତେ  ଭଵ॑ତ୍ୟେ॒ଵ  ବ॒ହିଃ  ପ॑ଵୟି॒ତ୍ଵା -ଽନ୍ତଃ  ପ୍ର
ପା॑ଦୟତି  ମନୁଷ୍ୟଲୋ॒କ  ଏ॒ଵୈନ॑ -ମ୍ପଵୟି॒ତ୍ଵା  ପୂ॒ତ -
ନ୍ଦେ॑ଵଲୋ॒କ -ମ୍ପ୍ର  ଣ॑ୟ॒ତ୍ୟଦୀ᳚କ୍ଷିତ॒  ଏକ॒ୟା -
ଽଽହୁ॒ତ୍ୟେତ୍ୟା॑ହୁ -ସ୍ସ୍ରୁ॒ଵେଣ॒  ଚତ॑ସ୍ରୋ  ଜୁହୋତି



ଦୀକ୍ଷିତ॒ତ୍ଵାୟ॑  ସ୍ରୁ॒ଚା  ପ॑ଞ୍ଚ॒ମୀ -
ମ୍ପଞ୍ଚା᳚କ୍ଷରା  ପ॒ଙ୍କ୍ତିଃ  ପାଙ୍କ୍ତୋ॑  ୟ॒ଜ୍ଞୋ
ୟ॒ଜ୍ଞମେ॒ଵାଵ॑  ରୁନ୍ଧ॒  ଆକୂ᳚ତ୍ୟୈ  ପ୍ର॒ୟୁଜେ॒ -
ଽଗ୍ନୟେ॒  [ପ୍ର॒ୟୁଜେ॒ -ଽଗ୍ନୟେ᳚ , ସ୍ଵାହେତ୍ୟା॒ହା ] 10

ସ୍ଵାହେତ୍ୟା॒ହା -ଽଽକୂ᳚ତ୍ୟା॒  ହି  ପୁରୁ॑ଷୋ  ୟ॒ଜ୍ଞମ॒ଭି
ପ୍ର॑ୟୁ॒ଙ୍କ୍ତେ  ୟଜେ॒ୟେତି॑  ମେ॒ଧାୟୈ॒  ମନ॑ସେ॒ -
ଽଗ୍ନୟେ॒  ସ୍ଵାହେତ୍ୟା॑ହ  ମେ॒ଧୟା॒  ହି  ମନ॑ସା॒  ପୁରୁ॑ଷୋ
ୟ॒ଜ୍ଞମ॑ଭି॒ଗଚ୍ଛ॑ତି॒  ସର॑ସ୍ଵତ୍ୟୈ  ପୂ॒ଷ୍ଣେ᳚ -
ଽଗ୍ନୟେ॒  ସ୍ଵାହେତ୍ୟା॑ହ॒  ଵାଗ୍ଵୈ  ସର॑ସ୍ଵତୀ  ପୃଥି॒ଵୀ
ପୂ॒ଷା  ଵା॒ଚୈଵ  ପୃ॑ଥି॒ଵ୍ୟା  ୟ॒ଜ୍ଞ -ମ୍ପ୍ରୟୁ॑ଙ୍କ୍ତ॒
ଆପୋ॑  ଦେଵୀ -ର୍ବୃହତୀ -ର୍ଵିଶ୍ଵଶମ୍ଭୁଵ॒  ଇତ୍ୟା॑ହ॒  ୟା
ଵୈ  ଵର୍ ଷ୍ୟା॒ସ୍ତା  [ୟା  ଵୈ  ଵର୍ ଷ୍ୟା॒ସ୍ତାଃ , ଆପୋ॑  ଦେ॒ଵୀ
-ର୍ବୃ॑ହ॒ତୀ -] 11

ଆପୋ॑  ଦେ॒ଵୀ -ର୍ବୃ॑ହ॒ତୀ -ର୍ଵି॒ଶ୍ଵଶ॑ଭୁଂ ଵୋଁ॒  ୟଦେ॒ତ -
ଦ୍ୟଜୁ॒ର୍ନ  ବ୍ରୂ॒ୟା -ଦ୍ଦି॒ଵ୍ୟା  ଆପୋ -ଽଶା᳚ନ୍ତା  ଇ॒ମଂ -
ଲୋଁ॒କମା  ଗ॑ଚ୍ଛେୟୁ॒ରାପୋ॑  ଦେଵୀ -ର୍ବୃହତୀ -
ର୍ଵିଶ୍ଵଶମ୍ଭୁଵ॒  ଇତ୍ୟା॑ହା॒ସ୍ମା  ଏ॒ଵୈନା॑  ଲୋ॒କାୟ॑
ଶମୟତି॒  ତସ୍ମା᳚ଚ୍ଛା॒ନ୍ତା  ଇ॒ମଂ -ଲୋଁ॒କମା
ଗ॑ଚ୍ଛନ୍ତି॒  ଦ୍ୟାଵା॑ପୃଥି॒ଵୀ  ଇତ୍ୟା॑ହ॒
ଦ୍ୟାଵା॑ପୃଥି॒ଵ୍ୟୋର୍ ହି  ୟ॒ଜ୍ଞ  ଉ॒ର୍ଵ॑ନ୍ତରି॑କ୍ଷ॒ -
ମିତ୍ୟା॑ହା॒ନ୍ତରି॑କ୍ଷେ॒  ହି  ୟ॒ଜ୍ଞୋ
ବୃହ॒ସ୍ପତି॑ର୍ନୋ  ହ॒ଵିଷା॑  ଵୃଧା॒ - [ହ॒ଵିଷା॑  ଵୃଧାତୁ ,
ଇତ୍ୟା॑ହ॒  ବ୍ରହ୍ମ॒  ଵୈ ] 12

-ତ୍ଵିତ୍ୟା॑ହ॒  ବ୍ରହ୍ମ॒  ଵୈ  ଦେ॒ଵାନା॒ -ମ୍ବୃହ॒ସ୍ପତି॒ -
ର୍ବ୍ରହ୍ମ॑ଣୈ॒ଵାସ୍ମୈ॑  ୟ॒ଜ୍ଞମଵ॑  ରୁନ୍ଧେ॒  ୟଦ୍ -
ବ୍ରୂ॒ୟା -ଦ୍ଵି॑ଧେ॒ରିତି॑  ୟଜ୍ଞସ୍ଥା॒ଣୁମୃ॑ଚ୍ଛେ -
ଦ୍ଵୃଧା॒ତ୍ଵିତ୍ୟା॑ହ  ୟଜ୍ଞସ୍ଥା॒ଣୁମେ॒ଵ  ପରି॑
ଵୃଣକ୍ତି  ପ୍ର॒ଜାପ॑ତି -ର୍ୟ॒ଜ୍ଞମ॑ସୃଜତ॒  ସୋ᳚ -ଽସ୍ମା -
ଥ୍ସୃ॒ଷ୍ଟଃ  ପରାଂ॑ଐ॒ -ଥ୍ସ  ପ୍ର  ୟଜୁ॒ରଵ୍ଲୀ॑ନା॒ -ତ୍ପ୍ର
ସାମ॒  ତମୃଗୁଦ॑ୟଚ୍ଛ॒ -ଦ୍ୟଦୃଗୁ॒ଦୟ॑ଚ୍ଛ॒ -ତ୍ତଦୌ᳚ -
ଦ୍ଗ୍ରହ॒ଣସ୍ୟୌ᳚ -ଦ୍ଗ୍ରହଣ॒ତ୍ଵ  ମୃ॒ଚା  [ମୃ॒ଚା ,
ଜୁ॒ହୋ॒ତି॒  ୟ॒ଜ୍ଞସ୍ୟୋଦ୍ୟ॑ତ୍ୟା ] 13

ଜୁ॑ହୋତି  ୟ॒ଜ୍ଞସ୍ୟୋଦ୍ୟ॑ତ୍ୟା  ଅନୁ॒ଷ୍ଟୁପ୍ -
ଛନ୍ଦ॑ସା॒ -ମୁଦ॑ୟଚ୍ଛ॒ଦିତ୍ୟା॑ -
ହୁ॒ସ୍ତସ୍ମା॑ଦନୁ॒ଷ୍ଟୁଭା॑  ଜୁହୋତି
ୟ॒ଜ୍ଞସ୍ୟୋଦ୍ୟ॑ତ୍ୟୈ॒  ଦ୍ଵାଦ॑ଶ
ଵାଥ୍ସବ॒ନ୍ଧାନ୍ୟୁଦ॑ୟଚ୍ଛ॒ -ନ୍ନିତ୍ୟା॑ହୁ॒ -



ସ୍ତସ୍ମା᳚ଦ୍ - ଦ୍ଵାଦ॒ଶଭି॑ -ର୍ଵାଥ୍ସବନ୍ଧ॒ଵିଦୋ॑
ଦୀକ୍ଷୟନ୍ତି॒  ସା  ଵା  ଏ॒ଷର୍ଗ॑ନୁ॒ଷ୍ଟୁଗ୍ -
ଵାଗ॑ନୁ॒ଷ୍ଟୁଗ୍ -ୟଦେ॒ତୟ॒ର୍ଚା  ଦୀ॒କ୍ଷୟ॑ତି
ଵା॒ଚୈଵୈନ॒ଗ୍ ମ୍॒  ସର୍ଵ॑ୟା  ଦୀକ୍ଷୟତି॒  ଵିଶ୍ଵେ॑
ଦେ॒ଵସ୍ୟ॑  ନେ॒ତୁରିତ୍ୟା॑ହ  ସାଵି॒ତ୍ର୍ୟେ॑ତେନ॒
ମର୍ତୋ॑  ଵୃଣୀତ  ସ॒ଖ୍ୟ - [ସ॒ଖ୍ୟମ୍ , ଇତ୍ୟା॑ହ ] 14

-ମିତ୍ୟା॑ହ  ପିତୃଦେଵ॒ତ୍ୟୈ॑ତେନ॒  ଵିଶ୍ଵେ॑  ରା॒ୟ
ଇ॑ଷୁଦ୍ଧ୍ୟ॒ସୀତ୍ୟା॑ହ  ଵୈଶ୍ଵଦେ॒ଵ୍ୟେ॑ତେନ॑
ଦ୍ୟୁ॒ମ୍ନଂ -ଵୃଁ॑ଣୀତ  ପୁ॒ଷ୍ୟସ॒  ଇତ୍ୟା॑ହ
ପୌ॒ଷ୍ଣ୍ୟେ॑ତେନ॒  ସା  ଵା  ଏ॒ଷର୍ଖ୍ସ॑ର୍ଵଦେଵ॒ତ୍ୟା॑
ୟଦେ॒ତୟ॒ର୍ଚା  ଦୀ॒କ୍ଷୟ॑ତି॒  ସର୍ଵା॑ଭିରେ॒ଵୈନ॑ -
ନ୍ଦେ॒ଵତା॑ଭିର୍ଦୀକ୍ଷୟତି  ସ॒ପ୍ତାକ୍ଷ॑ର -ମ୍ପ୍ରଥ॒ମ -
ମ୍ପ॒ଦମ॒ଷ୍ଟାକ୍ଷ॑ରାଣି॒  ତ୍ରୀଣି॒  ୟାନି॒  ତ୍ରୀଣି॒
ତାନ୍ୟ॒ଷ୍ଟାଵୁପ॑  ୟନ୍ତି॒  ୟାନି॑  ଚ॒ତ୍ଵାରି॒
ତାନ୍ୟ॒ଷ୍ଟୌ  ୟଦ॒ଷ୍ଟାକ୍ଷ॑ରା॒  ତେନ॑  [ତେନ॑ ,
ଗା॒ୟ॒ତ୍ରୀ  ୟଦେକା॑ଦଶାକ୍ଷରା॒ ] 15

ଗାୟ॒ତ୍ରୀ  ୟଦେକା॑ଦଶାକ୍ଷରା॒  ତେନ॑  ତ୍ରି॒ଷ୍ଟୁଗ୍ୟ -
ଦ୍ଦ୍ଵାଦ॑ଶାକ୍ଷରା॒  ତେନ॒  ଜଗ॑ତୀ॒  ସା  ଵା
ଏ॒ଷର୍ଖ୍ସର୍ଵା॑ଣି॒  ଛନ୍ଦାଗ୍ ମ୍॑ସି॒  ୟଦେ॒ତୟ॒ର୍ଚା
ଦୀ॒କ୍ଷୟ॑ତି॒  ସର୍ଵେ॑ଭିରେ॒ଵୈନ॒ -
ଞ୍ଛନ୍ଦୋ॑ଭିର୍ଦୀକ୍ଷୟତି  ସ॒ପ୍ତାକ୍ଷ॑ର -ମ୍ପ୍ରଥ॒ମ -
ମ୍ପ॒ଦଗ୍ ମ୍  ସ॒ପ୍ତପ॑ଦା॒  ଶକ୍ଵ॑ରୀ  ପ॒ଶଵ॒ -ଶ୍ଶକ୍ଵ॑ରୀ
ପ॒ଶୂନେ॒ଵାଵ॑  ରୁନ୍ଧ॒  ଏକ॑ସ୍ମାଦ॒କ୍ଷରା॒ଦନା᳚ପ୍ତ -
ମ୍ପ୍ରଥ॒ମ -ମ୍ପ॒ଦ -ନ୍ତସ୍ମା॒ -ଦ୍ୟ -ଦ୍ଵା॒ଚୋ -ଽନା᳚ପ୍ତ॒ -
ନ୍ତନ୍ମ॑ନୁ॒ଷ୍ୟା॑  ଉପ॑  ଜୀଵନ୍ତି  ପୂ॒ର୍ଣୟା॑  ଜୁହୋତି
ପୂ॒ର୍ଣ  ଇ॑ଵ॒  ହି  ପ୍ର॒ଜାପ॑ତିଃ
ପ୍ର॒ଜାପ॑ତେ॒ରାପ୍ତ୍ୟୈ॒  ନ୍ୟୂ॑ନୟା  ଜୁହୋତି॒
ନ୍ୟୂ॑ନା॒ଦ୍ଧି  ପ୍ର॒ଜାପ॑ତିଃ  ପ୍ର॒ଜା  ଅସୃ॑ଜତ
ପ୍ର॒ଜାନା॒ଗ୍ ମ୍॒  ସୃଷ୍ଟ୍ୟୈ᳚  ॥  16 ॥
(ଅ॒ଗ୍ନୟେ॒  – ତା  – ଵୃ॑ଧାତ୍ଵୃ॒  – ଚା  – ସ॒ଖ୍ୟଂ  – ତେନ॑  –
ଜୁହୋତି॒  – ପଞ୍ଚ॑ଦଶ  ଚ ) (ଅ . 2)

ଋ॒ -ଖ୍ସା॒ମେ  ଵୈ  ଦେ॒ଵେଭ୍ୟୋ॑  ୟ॒ଜ୍ଞାୟା -ଽତି॑ଷ୍ଠମାନେ॒
କୃଷ୍ଣୋ॑  ରୂ॒ପ -ଙ୍କୃ॒ତ୍ଵା - ଽପ॒କ୍ରମ୍ୟା॑ତିଷ୍ଠତା॒ -
ନ୍ତେ॑ -ଽମନ୍ୟନ୍ତ॒  ୟଂ -ଵାଁ  ଇ॒ମେ  ଉ॑ପାଵ॒ର୍ଥ୍ସ୍ୟତ॒ -
ସ୍ସ  ଇ॒ଦ -ମ୍ଭ॑ଵିଷ୍ୟ॒ତୀତି॒  ତେ  ଉପା॑ମନ୍ତ୍ରୟନ୍ତ॒  ତେ
ଅ॑ହୋରା॒ତ୍ରୟୋ᳚ -ର୍ମହି॒ମାନ॑ -ମପନି॒ଧାୟ॑
ଦେ॒ଵାନୁ॒ପାଵ॑ର୍ତେତାମେ॒ଷ  ଵା  ଋ॒ଚୋ  ଵର୍ଣୋ॒
ୟଚ୍ଛୁ॒କ୍ଲ -ଙ୍କୃ॑ଷ୍ଣାଜି॒ନସ୍ୟୈ॒ଷ  ସାମ୍ନୋ॒  ୟ -



ତ୍କୃ॒ଷ୍ଣମୃ॑ଖ୍ସା॒ମୟୋ॒ -ଶ୍ଶିଲ୍ପେ᳚  ସ୍ଥ॒
ଇତ୍ୟା॑ହର୍ଖ୍ସା॒ମେ  ଏ॒ଵା -ଽଵ॑  ରୁନ୍ଧ  ଏ॒ଷ  [ଏ॒ଵା -ଽଵ॑
ରୁନ୍ଧ  ଏ॒ଷଃ , ଵା  ଅହ୍ନୋ॒ ] 17

ଵା  ଅହ୍ନୋ॒  ଵର୍ଣୋ॒  ୟଚ୍ଛୁ॒କ୍ଲ -
ଙ୍କୃ॑ଷ୍ଣାଜି॒ନସ୍ୟୈ॒ଷ  ରାତ୍ରି॑ୟା॒  ୟ -ତ୍କୃ॒ଷ୍ଣଂ -
ୟଁଦେ॒ଵୈନ॑ୟୋ॒ସ୍ତତ୍ର॒  ନ୍ୟ॑କ୍ତ॒ -ନ୍ତଦେ॒ଵାଵ॑
ରୁନ୍ଧେ  କୃଷ୍ଣାଜି॒ନେନ॑  ଦୀକ୍ଷୟତି॒  ବ୍ରହ୍ମ॑ଣୋ॒  ଵା
ଏ॒ତ -ଦ୍ରୂ॒ପଂ -ୟଁ -ତ୍କୃ॑ଷ୍ଣାଜି॒ନ -ମ୍ବ୍ରହ୍ମ॑ଣୈ॒ଵୈନ॑ -
ନ୍ଦୀକ୍ଷୟତୀ॒ମା -ନ୍ଧିୟ॒ଗ୍ ମ୍॒  ଶିକ୍ଷ॑ମାଣସ୍ୟ
ଦେ॒ଵେତ୍ୟା॑ହ  ୟଥାୟ॒ଜୁରେ॒ଵୈତ -ଦ୍ଗର୍ଭୋ॒  ଵା  ଏ॒ଷ  ୟ -
ଦ୍ଦୀ᳚କ୍ଷି॒ତ  ଉଲ୍ବଂ॒ -ଵାଁସଃ॒  ପ୍ରୋର୍ଣୁ॑ତେ॒  ତସ୍ମା॒ -
[ତସ୍ମା᳚ତ୍ , ଗର୍ଭାଃ॒  ପ୍ରାଵୃ॑ତା ] 18

-ଦ୍ଗର୍ଭାଃ॒  ପ୍ରାଵୃ॑ତା  ଜାୟନ୍ତେ॒  ନ  ପୁ॒ରା  ସୋମ॑ସ୍ୟ
କ୍ର॒ୟାଦପୋ᳚ର୍ଣ୍ଵୀତ॒  ୟ -ତ୍ପୁ॒ରା  ସୋମ॑ସ୍ୟ
କ୍ର॒ୟାଦ॑ପୋର୍ଣ୍ଵୀ॒ତ  ଗର୍ଭାଃ᳚  ପ୍ର॒ଜାନା᳚ -
ମ୍ପରା॒ପାତୁ॑କା -ସ୍ସ୍ୟୁଃ  କ୍ରୀ॒ତେ  ସୋମେ -
ଽପୋ᳚ର୍ଣୁତେ॒  ଜାୟ॑ତ  ଏ॒ଵ  ତଦଥୋ॒  ୟଥା॒  ଵସୀ॑ୟାଗ୍ ମ୍  ସ -
ମ୍ପ୍ରତ୍ୟପୋର୍ଣୁ॒ତେ  ତା॒ଦୃଗେ॒ଵ  ତଦଙ୍ଗି॑ରସ -
ସ୍ସୁଵ॒ର୍ଗଂ -ଲୋଁ॒କଂ -ୟଁନ୍ତ॒  ଊର୍ଜଂ॒ -ଵ୍ୟଁ॑ଭଜନ୍ତ॒
ତତୋ॒  ୟଦ॒ତ୍ୟଶି॑ଷ୍ୟତ॒  ତେ  ଶ॒ରା  ଅ॑ଭଵ॒ନ୍ନୂର୍ଗ୍ଵୈ
ଶ॒ରା  ୟଚ୍ଛ॑ର॒ମୟୀ॒  [ୟଚ୍ଛ॑ର॒ମୟୀ᳚ , ମେଖ॑ଲା॒ ] 19

ମେଖ॑ଲା॒  ଭଵ॒ତ୍ୟୂର୍ଜ॑ମେ॒ଵାଵ॑  ରୁନ୍ଧେ  ମଦ୍ଧ୍ୟ॒ତ -
ସ୍ସନ୍ନ॑ହ୍ୟତି  ମଦ୍ଧ୍ୟ॒ତ  ଏ॒ଵାସ୍ମା॒  ଊର୍ଜ॑ -
ନ୍ଦଧାତି॒  ତସ୍ମା᳚ନ୍ମଦ୍ଧ୍ୟ॒ତ  ଊ॒ର୍ଜା  ଭୁ॑ଞ୍ଜତ
ଊ॒ର୍ଧ୍ଵଂ -ଵୈଁ  ପୁରୁ॑ଷସ୍ୟ॒  ନାଭ୍ୟୈ॒  ମେଦ୍ଧ୍ୟ॑ -
ମଵା॒ଚୀନ॑ -ମମେ॒ଦ୍ଧ୍ୟଂ -ୟଁନ୍ମ॑ଦ୍ଧ୍ୟ॒ତ -
ସ୍ସ॒ନଂହ୍ୟ॑ତି॒  ମେଦ୍ଧ୍ୟ॑ -ଞ୍ଚୈ॒ଵାସ୍ୟା॑ମେ॒ଦ୍ଧ୍ୟ -
ଞ୍ଚ॒  ଵ୍ୟାଵ॑ର୍ତୟ॒ତୀନ୍ଦ୍ରୋ॑  ଵୃ॒ତ୍ରାୟ॒  ଵଜ୍ର॒ -
ମ୍ପ୍ରାହ॑ର॒ -ଥ୍ସ  ତ୍ରେ॒ଧା  ଵ୍ୟ॑ଭଵ॒ -
ଥ୍ସ୍ଫ୍ୟସ୍ତୃତୀ॑ୟ॒ଗ୍ ମ୍॒  ରଥ॒ସ୍ତୃତୀ॑ୟଂ॒ -
ୟୂଁପ॒ସ୍ତୃତୀ॑ୟଂ॒ - [-ୟୂପ॒ସ୍ତୃତୀ॑ୟ॒ମ୍ , ୟେ᳚ -ଽନ୍ତ -
ଶ୍ଶ॒ରା ] 20

-ୟେଁ᳚ -ଽନ୍ତ -ଶ୍ଶ॒ରା  ଅଶୀ᳚ର୍ୟନ୍ତ॒  ତେ  ଶ॒ରା  ଅ॑ଭଵ॒ -
ନ୍ତଚ୍ଛ॒ରାଣାଗ୍ ମ୍॑  ଶର॒ତ୍ଵଂ -ଵଁଜ୍ରୋ॒  ଵୈ  ଶ॒ରାଃ ,
କ୍ଷୁ -ତ୍ଖଲୁ॒  ଵୈ  ମ॑ନୁ॒ଷ୍ୟ॑ସ୍ୟ॒  ଭ୍ରାତୃ॑ଵ୍ୟୋ॒
ୟଚ୍ଛ॑ର॒ମୟୀ॒  ମେଖ॑ଲା॒  ଭଵ॑ତି॒  ଵଜ୍ରେ॑ଣୈ॒ଵ  ସା॒କ୍ଷା -
ତ୍କ୍ଷୁଧ॒ -ମ୍ଭ୍ରାତୃ॑ଵ୍ୟ -ମ୍ମଦ୍ଧ୍ୟ॒ତୋ -ଽପ॑  ହତେ



ତ୍ରି॒ଵୃ -ଦ୍ଭ॑ଵତି  ତ୍ରି॒ଵୃଦ୍ଵୈ
ପ୍ରା॒ଣସ୍ତ୍ରି॒ଵୃତ॑ମେ॒ଵ  ପ୍ରା॒ଣ -ମ୍ମ॑ଦ୍ଧ୍ୟ॒ତୋ
ୟଜ॑ମାନେ  ଦଧାତି  ପୃ॒ଥ୍ଵୀ  ଭ॑ଵତି॒  ରଜ୍ଜୂ॑ନାଂ॒ -
ଵ୍ୟାଁଵୃ॑ତ୍ୟୈ॒  ମେଖ॑ଲୟା॒  ୟଜ॑ମାନ -ନ୍ଦୀକ୍ଷୟତି॒
ୟୋକ୍ତ୍ରେ॑ଣ॒  ପତ୍ନୀ᳚ -ମ୍ମିଥୁନ॒ତ୍ଵାୟ॑  [ ] 21

ୟ॒ଜ୍ଞୋ  ଦକ୍ଷି॑ଣାମ॒ଭ୍ୟ॑ଦ୍ଧ୍ୟାୟ॒ -ତ୍ତାଗ୍ ମ୍
ସମ॑ଭଵ॒ -ତ୍ତଦିନ୍ଦ୍ରୋ॑ -ଽଚାୟ॒ -ଥ୍ସୋ॑ -ଽମନ୍ୟତ॒  ୟୋ  ଵା
ଇ॒ତୋ  ଜ॑ନି॒ଷ୍ୟତେ॒  ସ  ଇ॒ଦ -ମ୍ଭ॑ଵିଷ୍ୟ॒ତୀତି॒  ତା -
ମ୍ପ୍ରାଵି॑ଶ॒ -ତ୍ତସ୍ୟା॒  ଇନ୍ଦ୍ର॑  ଏ॒ଵାଜା॑ୟତ॒  ସୋ॑ -
ଽମନ୍ୟତ॒  ୟୋ  ଵୈ  ମଦି॒ତୋ  ଽପ॑ରୋ  ଜନି॒ଷ୍ୟତେ॒  ସ  ଇ॒ଦ -
ମ୍ଭ॑ଵିଷ୍ୟ॒ତୀତି॒  ତସ୍ୟା॑  ଅନୁ॒ମୃଶ୍ୟ॒  ୟୋନି॒ମା -
ଽଚ୍ଛି॑ନ॒ -ଥ୍ସା  ସୂ॒ତଵ॑ଶା -ଽଭଵ॒ -ତ୍ତ -ଥ୍ସୂ॒ତଵ॑ଶାୟୈ॒
ଜନ୍ମ॒  [ଜନ୍ମ॑ , ତାଗ୍ ମ୍  ହସ୍ତେ॒  ନ୍ୟ॑ଵେଷ୍ଟୟତ॒ ] 22

ତାଗ୍ ମ୍  ହସ୍ତେ॒  ନ୍ୟ॑ଵେଷ୍ଟୟତ॒  ତା -ମ୍ମୃ॒ଗେଷୁ॒
ନ୍ୟ॑ଦଧା॒ -ଥ୍ସା  କୃ॑ଷ୍ଣଵିଷା॒ଣା -
ଽଭ॑ଵ॒ଦିନ୍ଦ୍ର॑ସ୍ୟ॒  ୟୋନି॑ରସି॒  ମା  ମା॑  ହିଗ୍ 
ମ୍ସୀ॒ରିତି॑  କୃଷ୍ଣଵିଷା॒ଣା -ମ୍ପ୍ର  ୟ॑ଚ୍ଛତି॒
ସୟୋ॑ନିମେ॒ଵ  ୟ॒ଜ୍ଞ -ଙ୍କ॑ରୋତି॒  ସୟୋ॑ନି॒ -
ନ୍ଦକ୍ଷି॑ଣା॒ଗ୍ ମ୍॒  ସୟୋ॑ନି॒ମିନ୍ଦ୍ରଗ୍ ମ୍॑
ସୟୋନି॒ତ୍ଵାୟ॑  କୃ॒ଷ୍ୟୈ  ତ୍ଵା॑  ସୁସ॒ସ୍ୟାୟା॒
ଇତ୍ୟା॑ହ॒  ତସ୍ମା॑ଦକୃଷ୍ଟପ॒ଚ୍ୟା  ଓଷ॑ଧୟଃ  ପଚ୍ୟନ୍ତେ
ସୁପିପ୍ପ॒ଲାଭ୍ୟ॒ -ସ୍ତ୍ଵୌଷ॑ଧୀଭ୍ୟ॒  ଇତ୍ୟା॑ହ॒
ତସ୍ମା॒ଦୋଷ॑ଧୟଃ॒  ଫଲ॑ -ଙ୍ଗୃହ୍ଣନ୍ତି॒  ୟଦ୍ଧସ୍ତେ॑ନ  [
ୟଦ୍ଧସ୍ତେ॑ନ , କ॒ଣ୍ଡୂ॒ୟେତ॑ ] 23

କଣ୍ଡୂ॒ୟେତ॑  ପାମନ॒ -ମ୍ଭାଵୁ॑କାଃ  ପ୍ର॒ଜା -ସ୍ସ୍ୟୁ॒ର୍ୟ -
ଥ୍ସ୍ମୟେ॑ତ  ନଗ୍ନ॒ -ମ୍ଭାଵୁ॑କାଃ  କୃଷ୍ଣଵିଷା॒ଣୟା॑
କଣ୍ଡୂୟତେ -ଽପି॒ଗୃହ୍ୟ॑  ସ୍ମୟତେ  ପ୍ର॒ଜାନା᳚ -
ଙ୍ଗୋପୀ॒ଥାୟ॒  ନ  ପୁ॒ରା  ଦକ୍ଷି॑ଣାଭ୍ୟୋ॒  ନେତୋଃ᳚
କୃଷ୍ଣଵିଷା॒ଣାମଵ॑  ଚୃତେ॒ଦ୍ୟ -ତ୍ପୁ॒ରା
ଦକ୍ଷି॑ଣାଭ୍ୟୋ॒  ନେତୋଃ᳚  କୃଷ୍ଣଵିଷା॒ଣା -ମ॑ଵଚୃ॒ତେ -
ଦ୍ୟୋନିଃ॑  ପ୍ର॒ଜାନା᳚ -ମ୍ପରା॒ପାତୁ॑କା
ସ୍ୟାନ୍ନୀ॒ତାସୁ॒  ଦକ୍ଷି॑ଣାସୁ॒  ଚାତ୍ଵା॑ଲେ
କୃଷ୍ଣଵିଷା॒ଣା -ମ୍ପ୍ରାସ୍ୟ॑ତି॒  ୟୋନି॒ର୍ଵୈ
ୟ॒ଜ୍ଞସ୍ୟ॒  ଚାତ୍ଵା॑ଲଂ॒ -ୟୋଁନିଃ॑  କୃଷ୍ଣଵିଷା॒ଣା
ୟୋନା॑ଵେ॒ଵ  ୟୋନି॑ -ନ୍ଦଧାତି  ୟ॒ଜ୍ଞସ୍ୟ॑
ସୟୋନି॒ତ୍ଵାୟ॑  ॥  24 ॥
(ରୁ॒ନ୍ଧ॒  ଏ॒ଷ  – ତସ୍ମା᳚  – ଚ୍ଛର॒ମୟୀ॒  –
ୟୂପ॒ସ୍ତୃତୀ॑ୟଂ  – ମିଥୁନ॒ତ୍ଵାୟ॒  – ଜନ୍ମ॒  –



ହସ୍ତେ॑ନା॒  – ଽଷ୍ଟାଚ॑ତ୍ଵାରିଗ୍ ମ୍ଶଚ୍ଚ ) (ଅ . 3)

ଵାଗ୍ଵୈ  ଦେ॒ଵେଭ୍ୟୋ  ଽପା᳚କ୍ରାମ -
ଦ୍ୟ॒ଜ୍ଞାୟାତି॑ଷ୍ଠମାନା॒  ସା  ଵନ॒ସ୍ପତୀ॒ -
ନ୍ପ୍ରାଵି॑ଶ॒ -ଥ୍ସୈଷା  ଵାଗ୍ଵନ॒ସ୍ପତି॑ଷୁ  ଵଦତି॒  ୟା
ଦୁ॑ନ୍ଦୁ॒ଭୌ  ୟା  ତୂଣ॑ଵେ॒  ୟା  ଵୀଣା॑ୟାଂ॒ -ୟଁ -
ଦ୍ଦୀ᳚କ୍ଷିତଦ॒ଣ୍ଡ -ମ୍ପ୍ର॒ୟଚ୍ଛ॑ତି॒  ଵାଚ॑ମେ॒ଵାଵ॑
ରୁନ୍ଧ॒  ଔଦୁ॑ବଂରୋ  ଭଵ॒ତ୍ୟୂର୍ଗ୍ଵା  ଉ॑ଦୁ॒ବଂର॒
ଊର୍ଜ॑ମେ॒ଵାଵ॑  ରୁନ୍ଧେ॒  ମୁଖେ॑ନ॒  ସମ୍ମି॑ତୋ  ଭଵତି
ମୁଖ॒ତ  ଏ॒ଵାସ୍ମା॒  ଊର୍ଜ॑ -ନ୍ଦଧାତି॒  ତସ୍ମା᳚ -ନ୍ମୁଖ॒ତ
ଊ॒ର୍ଜା  ଭୁ॑ଞ୍ଜତେ  [ ] 25

କ୍ରୀ॒ତେ  ସୋମେ॑  ମୈତ୍ରାଵରୁ॒ଣାୟ॑  ଦ॒ଣ୍ଡ -ମ୍ପ୍ର
ୟ॑ଚ୍ଛତି  ମୈତ୍ରାଵରୁ॒ଣୋ  ହି  ପୁ॒ରସ୍ତା॑ -
ଦୃ॒ତ୍ଵିଗ୍ଭ୍ୟୋ॒  ଵାଚଂ॑ -ଵିଁ॒ଭଜ॑ତି॒  ତାମୃ॒ତ୍ଵିଜୋ॒
ୟଜ॑ମାନେ॒  ପ୍ରତି॑  ଷ୍ଠାପୟନ୍ତି॒  ସ୍ଵାହା॑  ୟ॒ଜ୍ଞ -
ମ୍ମନ॒ସେତ୍ୟା॑ହ॒  ମନ॑ସା॒  ହି  ପୁରୁ॑ଷୋ
ୟ॒ଜ୍ଞମ॑ଭି॒ଗଚ୍ଛ॑ତି॒  ସ୍ଵାହା॒
ଦ୍ୟାଵା॑ପୃଥି॒ଵୀଭ୍ୟା॒  -ମିତ୍ୟା॑ହ॒
ଦ୍ୟାଵା॑ପୃଥି॒ଵ୍ୟୋର୍ ହି  ୟ॒ଜ୍ଞ -ସ୍ସ୍ଵାହୋ॒ରୋର॒ -
ନ୍ତରି॑କ୍ଷା॒  -ଦିତ୍ୟା॑ହା॒ନ୍ତରି॑କ୍ଷେ॒  ହି  ୟ॒ଜ୍ଞ -
ସ୍ସ୍ଵାହା॑  ୟ॒ଜ୍ଞଂ -ଵାଁତା॒ଦା  ର॑ଭ॒  ଇତ୍ୟା॑ହା॒ -ଽୟଂ - [
ଇତ୍ୟା॑ହା॒ -ଽୟମ୍ , ଵାଵ  ୟଃ  ପଵ॑ତେ॒ ] 26

-ଵାଁଵ  ୟଃ  ପଵ॑ତେ॒  ସ  ୟ॒ଜ୍ଞସ୍ତମେ॒ଵ  ସା॒କ୍ଷାଦା  ର॑ଭତେ
ମୁ॒ଷ୍ଟୀ  କ॑ରୋତି॒  ଵାଚଂ॑ -ୟଁଚ୍ଛତି  ୟ॒ଜ୍ଞସ୍ୟ॒
ଧୃତ୍ୟା॒  ଅଦୀ᳚କ୍ଷିଷ୍ଟା॒ୟ -ମ୍ବ୍ରା᳚ହ୍ମ॒ଣ  ଇତି॒
ତ୍ରିରୁ॑ପା॒ଗ୍॒ଶ୍ଵା॑ହ  ଦେ॒ଵେଭ୍ୟ॑  ଏ॒ଵୈନ॒ -ମ୍ପ୍ରା -
ଽଽହ॒  ତ୍ରିରୁ॒ଚ୍ଚୈରୁ॒ଭୟେ᳚ଭ୍ୟ  ଏ॒ଵୈନ॑ -
ନ୍ଦେଵମନୁ॒ଷ୍ୟେଭ୍ୟଃ॒  ପ୍ରା -ଽଽହ॒  ନ  ପୁ॒ରା
ନକ୍ଷ॑ତ୍ରେଭ୍ୟୋ॒  ଵାଚଂ॒ -ଵିଁ  ସୃ॑ଜେ॒ -ଦ୍ୟତ୍ପୁ॒ରା
ନକ୍ଷ॑ତ୍ରେଭ୍ୟୋ॒  ଵାଚଂ॑ -ଵିଁସୃ॒ଜେ -ଦ୍ୟ॒ଜ୍ଞଂ -
ଵିଁଚ୍ଛି॑ନ୍ଦ୍ୟା॒ - [-ଵିଁଚ୍ଛି॑ନ୍ଦ୍ୟାତ୍ , ଉଦି॑ତେଷୁ॒ ]
27

-ଦୁଦି॑ତେଷୁ॒  ନକ୍ଷ॑ତ୍ରେଷୁ  ଵ୍ର॒ତ -ଙ୍କୃ॑ଣୁ॒ତେତି॒
ଵାଚଂ॒ -ଵିଁ  ସୃ॑ଜତି  ୟ॒ଜ୍ଞଵ୍ର॑ତୋ॒  ଵୈ  ଦୀ᳚କ୍ଷି॒ତୋ
ୟ॒ଜ୍ଞମେ॒ଵାଭି  ଵାଚଂ॒ -ଵିଁ  ସୃ॑ଜତି॒  ୟଦି॑  ଵିସୃ॒ଜେ -
ଦ୍ଵୈ᳚ଷ୍ଣ॒ଵୀମୃଚ॒ମନୁ॑  ବ୍ରୂୟା -ଦ୍ୟ॒ଜ୍ଞୋ  ଵୈ
ଵିଷ୍ଣୁ॑ର୍ୟ॒ଜ୍ଞେନୈ॒ଵ  ୟ॒ଜ୍ଞଗ୍ ମ୍  ସ -ନ୍ତ॑ନୋତି॒
ଦୈଵୀ॒ -ନ୍ଧିୟ॑ -ମ୍ମନାମହ॒  ଇତ୍ୟା॑ହ  ୟ॒ଜ୍ଞମେ॒ଵ



ତନ୍ମ୍ର॑ଦୟତି  ସୁପା॒ରା  ନୋ॑  ଅସ॒ଦ୍ଵଶ॒  ଇତ୍ୟା॑ହ॒
ଵ୍ୟୁ॑ଷ୍ଟିମେ॒ଵାଵ॑  ରୁନ୍ଧେ  [ରୁନ୍ଧେ ,
ବ୍ର॒ହ୍ମ॒ଵା॒ଦିନୋ॑  ଵଦନ୍ତି ] 28

ବ୍ରହ୍ମଵା॒ଦିନୋ॑  ଵଦନ୍ତି  ହୋତ॒ଵ୍ୟ॑ -
ନ୍ଦୀକ୍ଷି॒ତସ୍ୟ॑  ଗୃ॒ହା (3) ଇ  ନ  ହୋ॑ତ॒ଵ୍ୟା (3)ମିତି॑
ହ॒ଵିର୍ଵୈ  ଦୀ᳚କ୍ଷି॒ତୋ  ୟଜ୍ଜୁ॑ହୁ॒ୟା -
ଦ୍ୟଜ॑ମାନସ୍ୟାଵ॒ଦାୟ॑  ଜୁହୁୟା॒ -ଦ୍ୟନ୍ନ  ଜୁ॑ହୁ॒ୟା -
ଦ୍ୟ॑ଜ୍ଞପ॒ରୁର॒ନ୍ତରି॑ୟା॒ଦ୍ୟେ  ଦେ॒ଵା  ମନୋ॑ଜାତା
ମନୋ॒ୟୁଜ॒  ଇତ୍ୟା॑ହ  ପ୍ରା॒ଣା  ଵୈ  ଦେ॒ଵା  ମନୋ॑ଜାତା
ମନୋ॒ୟୁଜ॒ସ୍ତେଷ୍ଵେ॒ଵ  ପ॒ରୋକ୍ଷ॑ -ଞ୍ଜୁହୋତି॒
ତନ୍ନେଵ॑  ହୁ॒ତ -ନ୍ନେଵାହୁ॑ତଗ୍ଗ୍  ସ୍ଵ॒ପନ୍ତଂ॒ -ଵୈଁ
ଦୀ᳚କ୍ଷି॒ତଗ୍ ମ୍  ରକ୍ଷାଗ୍ ମ୍॑ସି  ଜିଘାଗ୍ 
ମ୍ସନ୍ତ୍ୟ॒ଗ୍ନିଃ  – [ଜିଘାଗ୍ ମ୍ସନ୍ତ୍ୟ॒ଗ୍ନିଃ , ଖଲୁ॒  ଵୈ ]
29

ଖଲୁ॒  ଵୈ  ର॑କ୍ଷୋ॒ହା -ଽଗ୍ନେ॒  ତ୍ଵଗ୍ ମ୍  ସୁ  ଜା॑ଗୃହି
ଵ॒ୟଗ୍ ମ୍  ସୁ  ମ॑ନ୍ଦିଷୀମ॒ହୀତ୍ୟା॑ହା॒ଗ୍ନି -
ମେ॒ଵାଧି॒ପା -ଙ୍କୃ॒ତ୍ଵା  ସ୍ଵ॑ପିତି॒
ରକ୍ଷ॑ସା॒ମପ॑ହତ୍ୟା  ଅଵ୍ର॒ତ୍ୟମି॑ଵ॒  ଵା  ଏ॒ଷ  କ॑ରୋତି॒
ୟୋ  ଦୀ᳚କ୍ଷି॒ତ -ସ୍ସ୍ଵପି॑ତି॒  ତ୍ଵମ॑ଗ୍ନେ  ଵ୍ରତ॒ପା
ଅ॒ସୀତ୍ୟା॑ହା॒ଗ୍ନିର୍ଵୈ  ଦେ॒ଵାନାଂ᳚ -ଵ୍ରଁ॒ତପ॑ତି॒ -
ସ୍ସ  ଏ॒ଵୈନଂ॑ -ଵ୍ରଁ॒ତମା  ଲ॑ଭଂ ୟଁତି  ଦେ॒ଵ  ଆ
ମର୍ତ୍ୟେ॒ଷ୍ଵେତ୍ୟା॑ହ  ଦେ॒ଵୋ  [ଦେ॒ଵଃ , ହ୍ୟେ॑ଷ  ସ -
ନ୍ମର୍ତ୍ୟେ॑ଷୁ॒ ] 30

ହ୍ୟେ॑ଷ  ସ -ନ୍ମର୍ତ୍ୟେ॑ଷୁ॒  ତ୍ଵଂ -ୟଁ॒ଜ୍ଞେଷ୍ଵୀଡ୍ୟ॒
ଇତ୍ୟା॑ହୈ॒ତଗ୍ ମ୍  ହି  ୟ॒ଜ୍ଞେଷ୍ଵୀଡ॒ତେ -ଽପ॒  ଵୈ
ଦୀ᳚କ୍ଷି॒ତା -ଥ୍ସୁ॑ଷୁ॒ପୁଷ॑  ଇନ୍ଦ୍ରି॒ୟ -ନ୍ଦେ॒ଵତାଃ᳚
କ୍ରାମନ୍ତି॒  ଵିଶ୍ଵେ॑  ଦେ॒ଵା  ଅ॒ଭି  ମାମା -ଽଵ॑ଵୃତ୍ର॒ -
ନ୍ନିତ୍ୟା॑ -ହେନ୍ଦ୍ରି॒ୟେଣୈ॒ଵୈନ॑ -ନ୍ଦେ॒ଵତା॑ଭି॒ -
ସ୍ସ -ନ୍ନ॑ୟତି॒  ୟଦେ॒ତ -ଦ୍ୟଜୁ॒ର୍ନ  ବ୍ରୂ॒ୟା -ଦ୍ୟାଵ॑ତ
ଏ॒ଵ  ପ॒ଶୂନ॒ଭି  ଦୀକ୍ଷେ॑ତ॒  ତାଵ॑ନ୍ତୋ -ଽସ୍ୟ  ପ॒ଶଵ॑ -
ସ୍ସ୍ୟୂ॒  ରାସ୍ଵେୟ॑ - [ପ॒ଶଵ॑ -ସ୍ସ୍ୟୂ॒  ରାସ୍ଵେୟ॑ତ୍ ,
ସୋ॒ମା -ଽଽ  ଭୂୟୋ॑ ] 31

-ଥ୍ସୋ॒ମା -ଽଽ  ଭୂୟୋ॑  ଭ॒ରେତ୍ୟା॒ହା -ପ॑ରିମିତାନେ॒ଵ
ପ॒ଶୂନଵ॑  ରୁନ୍ଧେ  ଚ॒ନ୍ଦ୍ରମ॑ସି॒  ମମ॒  ଭୋଗା॑ୟ
ଭ॒ଵେତ୍ୟା॑ହ  ୟଥାଦେଵ॒ତମେ॒ଵୈନାଃ॒  ପ୍ରତି॑  ଗୃହ୍ଣାତି
ଵା॒ୟଵେ᳚  ତ୍ଵା॒  ଵରୁ॑ଣାୟ॒  ତ୍ଵେତି॒  ୟଦେ॒ଵମେ॒ତା
ନାନୁ॑ଦି॒ଶେଦୟ॑ଥାଦେଵତ॒ -ନ୍ଦକ୍ଷି॑ଣା  ଗମୟେ॒ଦା



ଦେ॒ଵତା᳚ଭ୍ୟୋ  ଵୃଶ୍ଚ୍ୟେତ॒  ୟଦେ॒ଵମେ॒ତା
ଅ॑ନୁଦି॒ଶତି॑  ୟଥାଦେଵ॒ତମେ॒ଵ  ଦକ୍ଷି॑ଣା  ଗମୟତି॒  ନ
ଦେ॒ଵତା᳚ଭ୍ୟ॒  ଆ  [ନ  ଦେ॒ଵତା᳚ଭ୍ୟ॒  ଆ , ଵୃ॒ଶ୍ଚ୍ୟ॒ତେ॒
ଦେଵୀ॑ରାପୋ ] 32

ଵୃ॑ଶ୍ଚ୍ୟତେ॒  ଦେଵୀ॑ରାପୋ  ଅପା -ନ୍ନପା॒ଦିତ୍ୟା॑ହ॒
ୟଦ୍ଵୋ॒  ମେଦ୍ଧ୍ୟଂ॑ -ୟଁ॒ଜ୍ଞିୟ॒ଗ୍ ମ୍॒  ସଦେ॑ଵ॒ -
ନ୍ତଦ୍ଵୋ॒  ମା -ଽଵ॑  କ୍ରମିଷ॒ମିତି॒
ଵାଵୈତଦା॒ହାଚ୍ଛି॑ନ୍ନ॒ -ନ୍ତନ୍ତୁ॑ -ମ୍ପୃଥି॒ଵ୍ୟା
ଅନୁ॑  ଗେଷ॒ମିତ୍ୟା॑ହ॒  ସେତୁ॑ମେ॒ଵ  କୃ॒ତ୍ଵା -ଽତ୍ୟେ॑ତି
॥  33 ॥
(ଭୁ॒ଞ୍ଜ॒ତେ॒  – ଽୟଂ  – ଛି॑ନ୍ଦ୍ୟା -ଦ୍ - ରୁନ୍ଧେ॒  –
ଽଗ୍ନି  – ରା॑ହ  ଦେ॒ଵ  – ଇୟ॑ -ଦ୍ - ଦେ॒ଵତା᳚ଭ୍ୟ॒  ଆ  –
ତ୍ରୟ॑ସ୍ତ୍ରିଗ୍ ମ୍ଶଚ୍ଚ ) (ଅ . 4)

ଦେ॒ଵା  ଵୈ  ଦେ॑ଵ॒ୟଜ॑ନ -ମଦ୍ଧ୍ୟଵ॒ସାୟ॒  ଦିଶୋ॒  ନ
ପ୍ରାଜା॑ନ॒ -ନ୍ତେ᳚ (1॒ )-ଽନ୍ୟୋ᳚ -ଽନ୍ୟମୁପା॑ଧାଵ॒ -
ନ୍ତ୍ଵୟା॒  ପ୍ର  ଜା॑ନାମ॒  ତ୍ଵୟେତି॒  ତେ -ଽଦି॑ତ୍ୟା॒ଗ୍ 
ମ୍॒  ସମ॑ଦ୍ଧ୍ରୟନ୍ତ॒  ତ୍ଵୟା॒  ପ୍ର  ଜା॑ନା॒ମେତି॒  ସା -
ଽବ୍ର॑ଵୀ॒ -ଦ୍ଵରଂ॑ -ଵୃଁଣୈ॒  ମତ୍ପ୍ରା॑ୟଣା  ଏ॒ଵ  ଵୋ॑
ୟ॒ଜ୍ଞା  ମଦୁ॑ଦୟନା  ଅସ॒ନ୍ନିତି॒  ତସ୍ମା॑ଦାଦି॒ତ୍ୟଃ
ପ୍ରା॑ୟ॒ଣୀୟୋ॑  ୟ॒ଜ୍ଞାନା॑ମାଦି॒ତ୍ୟ  ଉ॑ଦୟ॒ନୀୟଃ॒
ପଞ୍ଚ॑  ଦେ॒ଵତା॑  ୟଜତି॒  ପଞ୍ଚ॒  ଦିଶୋ॑  ଦି॒ଶା -
ମ୍ପ୍ରଜ୍ଞା᳚ତ୍ୟା॒  [ଦି॒ଶା -ମ୍ପ୍ରଜ୍ଞା᳚ତ୍ୟୈ , ଅଥୋ॒
ପଞ୍ଚା᳚କ୍ଷରା ] 34

ଅଥୋ॒  ପଞ୍ଚା᳚କ୍ଷରା  ପ॒ଙ୍କ୍ତିଃ  ପାଙ୍କ୍ତୋ॑  ୟ॒ଜ୍ଞୋ
ୟ॒ଜ୍ଞମେ॒ଵାଵ॑  ରୁନ୍ଧେ॒  ପଥ୍ୟାଗ୍॑  ସ୍ଵ॒ସ୍ତିମ॑ୟଜ॒ -
ନ୍ପ୍ରାଚୀ॑ମେ॒ଵ  ତୟା॒  ଦିଶ॒ -
ମ୍ପ୍ରାଜା॑ନନ୍ନ॒ଗ୍ନିନା॑  ଦକ୍ଷି॒ଣା  ସୋମେ॑ନ
ପ୍ର॒ତୀଚୀଗ୍ ମ୍॑  ସଵି॒ତ୍ରୋଦୀ॑ଚୀ॒ -ମଦି॑ତ୍ୟୋ॒ର୍ଧ୍ଵା
-ମ୍ପଥ୍ୟାଗ୍॑  ସ୍ଵ॒ସ୍ତିଂ  ୟଁ॑ଜତି॒  ପ୍ରାଚୀ॑ମେ॒ଵ  ତୟା॒
ଦିଶ॒ -ମ୍ପ୍ର  ଜା॑ନାତି॒  ପଥ୍ୟାଗ୍॑
ସ୍ଵ॒ସ୍ତିମି॒ଷ୍ଟ୍ଵା -ଽଗ୍ନୀଷୋମୌ॑  ୟଜତି॒  ଚକ୍ଷୁ॑ଷୀ॒
ଵା  ଏ॒ତେ  ୟ॒ଜ୍ଞସ୍ୟ॒  ୟଦ॒ଗ୍ନୀଷୋମୌ॒
ତାଭ୍ୟା॑ମେ॒ଵାନୁ॑  ପଶ୍ୟ - [ପଶ୍ୟତି , ଅ॒ଗ୍ନୀଷୋମା॑ -
ଵି॒ଷ୍ଟ୍ଵା ] 35

-ତ୍ୟ॒ଗ୍ନୀଷୋମା॑ -ଵି॒ଷ୍ଟ୍ଵା  ସ॑ଵି॒ତାରଂ॑ -ୟଁଜତି
ସଵି॒ତୃପ୍ର॑ସୂତ  ଏ॒ଵାନୁ॑  ପଶ୍ୟତି
ସଵି॒ତାର॑ମି॒ଷ୍ଟ୍ଵା -ଽଦି॑ତିଂ -ୟଁଜତୀ॒ୟଂ -ଵାଁ



ଅଦି॑ତିର॒ସ୍ୟାମେ॒ଵ  ପ୍ର॑ତି॒ଷ୍ଠାୟାନୁ॑
ପଶ୍ୟ॒ତ୍ୟଦି॑ତିମି॒ଷ୍ଟ୍ଵା  ମା॑ରୁ॒ତୀମୃଚ॒ମନ୍ଵା॑ହ
ମ॒ରୁତୋ॒  ଵୈ  ଦେ॒ଵାନାଂ॒ -ଵିଁଶୋ॑  ଦେଵଵି॒ଶ -ଙ୍ଖଲୁ॒  ଵୈ
କଲ୍ପ॑ମାନ -ମ୍ମନୁଷ୍ୟଵି॒ଶମନୁ॑  କଲ୍ପତେ॒  ୟ -
ନ୍ମା॑ରୁ॒ତୀମୃଚ॑ମ॒ନ୍ଵାହ॑  ଵି॒ଶା -ଙ୍କୢପ୍ତ୍ୟୈ᳚
ବ୍ରହ୍ମଵା॒ଦିନୋ॑  ଵଦନ୍ତି  ପ୍ରୟା॒ଜଵ॑ଦନନୂୟା॒ଜ -
ମ୍ପ୍ରା॑ୟ॒ଣୀୟ॑ -ଙ୍କା॒ର୍ୟ॑ -ମନୂୟା॒ଜଵ॑ - [-
ମନୂୟା॒ଜଵ॑ତ୍ , ଅ॒ପ୍ର॒ୟା॒ଜ -ମୁ॑ଦୟ॒ନୀୟ॒ ] 36

-ଦପ୍ରୟା॒ଜ -ମୁ॑ଦୟ॒ନୀୟ॒ -ମିତୀ॒ମେ  ଵୈ  ପ୍ର॑ୟା॒ଜା  ଅ॒ମୀ
ଅ॑ନୂୟା॒ଜା -ସ୍ସୈଵ  ସା  ୟ॒ଜ୍ଞସ୍ୟ॒  ସନ୍ତ॑ତି॒ସ୍ତ -
ତ୍ତଥା॒  ନ  କା॒ର୍ୟ॑ମା॒ତ୍ମା  ଵୈ  ପ୍ର॑ୟା॒ଜାଃ  ପ୍ର॒ଜା -
ଽନୂ॑ୟା॒ଜା  ୟ -ତ୍ପ୍ର॑ୟା॒ଜା -
ନ॑ନ୍ତରି॒ୟାଦା॒ତ୍ମାନ॑ମ॒ -ନ୍ତରି॑ୟା॒ -ଦ୍ୟଦ॑ନୂୟା॒ଜା
-ନ॑ନ୍ତରି॒ୟା -ତ୍ପ୍ର॒ଜାମ॒ନ୍ତରି॑ୟା॒ଦ୍ୟତଃ॒  ଖଲୁ॒  ଵୈ
ୟ॒ଜ୍ଞସ୍ୟ॒  ଵିତ॑ତସ୍ୟ॒  ନ  କ୍ରି॒ୟତେ॒  ତଦନୁ॑  ୟ॒ଜ୍ଞଃ
ପରା॑  ଭଵତି  ୟ॒ଜ୍ଞ -ମ୍ପ॑ରା॒ଭଵ॑ନ୍ତଂ॒ -ୟଁଜ॑ମା॒ନୋ -ଽନୁ॒
[-ୟଁଜ॑ମା॒ନୋ -ଽନୁ॑ , ପରା॑  ଭଵତି ] 37

ପରା॑  ଭଵତି  ପ୍ରୟା॒ଜଵ॑ଦେ॒ଵା -ନୂ॑ୟା॒ଜଵ॑ -
ତ୍ପ୍ରାୟ॒ଣୀୟ॑ -ଙ୍କା॒ର୍ୟ॑ -ମ୍ପ୍ରୟା॒ଜଵ॑ଦନୂୟା॒ଜଵ॑ -
ଦୁଦୟ॒ନୀୟ॒ -ନ୍ନା -ଽଽତ୍ମାନ॑ମନ୍ତ॒ରେତି॒  ନ  ପ୍ର॒ଜା -ନ୍ନ
ୟ॒ଜ୍ଞଃ  ପ॑ରା॒ଭଵ॑ତି॒  ନ  ୟଜ॑ମାନଃ  ପ୍ରାୟ॒ଣୀୟ॑ସ୍ୟ
ନିଷ୍କା॒ସ  ଉ॑ଦୟ॒ନୀୟ॑ମ॒ଭି  ନିର୍ଵ॑ପତି॒  ସୈଵ  ସା
ୟ॒ଜ୍ଞସ୍ୟ॒  ସନ୍ତ॑ତି॒ର୍ୟାଃ  ପ୍ରା॑ୟ॒ଣୀୟ॑ସ୍ୟ
ୟା॒ଜ୍ୟା॑  ୟ -ତ୍ତା  ଉ॑ଦୟ॒ନୀୟ॑ସ୍ୟ  ୟା॒ଜ୍ୟାଃ᳚  କୁ॒ର୍ୟା
-ତ୍ପରାଂ॑ଅ॒ମୁଂ -ଲୋଁ॒କମା  ରୋ॑ହେ -ତ୍ପ୍ର॒ମାୟୁ॑କ -
ସ୍ସ୍ୟା॒ଦ୍ୟାଃ  ପ୍ରା॑ୟ॒ଣୀୟ॑ସ୍ୟ  ପୁରୋ -
ଽନୁଵା॒କ୍ୟା᳚ସ୍ତା  ଉ॑ଦୟ॒ନୀୟ॑ସ୍ୟ  ୟା॒ଜ୍ୟାଃ᳚
କରୋତ୍ୟ॒ସ୍ମିନ୍ନେ॒ଵ  ଲୋ॒କେ  ପ୍ରତି॑  ତିଷ୍ଠତି  ॥  38 ॥
(ପ୍ରଜ୍ଞା᳚ତ୍ୟୈ  – ପଶ୍ୟତ୍ୟ  – ନୂୟା॒ଜଵ॒  –
ଦ୍ୟଜ॑ମା॒ନୋ -ଽନୁ॑  – ପୁରୋନୁଵା॒କ୍ୟା᳚ସ୍ତା  –
ଅ॒ଷ୍ଟୌ  ଚ॑ ) (ଅ . 5)

କ॒ଦ୍ରୂଶ୍ଚ॒  ଵୈ  ସୁ॑ପ॒ର୍ଣୀ  ଚା᳚ -
ଽଽତ୍ମରୂ॒ପୟୋ॑ରସ୍ପର୍ଧେତା॒ଗ୍ ମ୍॒  ସା  କ॒ଦ୍ରୂ -
ସ୍ସୁ॑ପ॒ର୍ଣୀମ॑ଜୟ॒ -ଥ୍ସା -ଽବ୍ର॑ଵୀ -
ତ୍ତୃ॒ତୀୟ॑ସ୍ୟାମି॒ତୋ  ଦି॒ଵି  ସୋମ॒ସ୍ତମା  ହ॑ର॒  ତେନା॒ -
ଽଽତ୍ମାନ॒ -ନ୍ନିଷ୍କ୍ରୀ॑ଣୀ॒ଷ୍ଵେତୀ॒ୟଂ -ଵୈଁ
କ॒ଦ୍ରୂର॒ସୌ  ସୁ॑ପ॒ର୍ଣୀ  ଛନ୍ଦାଗ୍ ମ୍॑ସି  ସୌପର୍ଣେ॒ୟା -
ସ୍ସାବ୍ର॑ଵୀଦ॒ସ୍ମୈ  ଵୈ  ପି॒ତରୌ॑  ପୁ॒ତ୍ରା -ନ୍ବି॑ଭୃତ -



ସ୍ତୃ॒ତୀୟ॑ସ୍ୟାମି॒ତୋ  ଦି॒ଵି  ସୋମ॒ସ୍ତମା  ହ॑ର॒  ତେନା॒ -
ଽଽତ୍ମାନ॒ -ନ୍ନିଷ୍କ୍ରୀ॑ଣୀ॒ଷ୍ଵେ - [ନିଷ୍କ୍ରୀ॑ଣୀ॒ଷ୍ଵ ,
ଇତି॑  ମା ] 39

-ତି॑  ମା  କ॒ଦ୍ରୂର॑ଵୋଚ॒ଦିତି॒  ଜଗ॒ତ୍ୟୁଦ॑ପତ॒ -
ଚ୍ଚତୁ॑ର୍ଦଶାକ୍ଷରା  ସ॒ତୀ  ସା  ଽପ୍ରା᳚ପ୍ୟ॒
ନ୍ୟ॑ଵର୍ତତ॒  ତସ୍ୟୈ॒  ଦ୍ଵେ  ଅ॒କ୍ଷରେ॑  ଅମୀୟେତା॒ଗ୍ ମ୍॒
ସା  ପ॒ଶୁଭି॑ଶ୍ଚ  ଦୀ॒କ୍ଷୟା॒  ଚା -ଽଗ॑ଚ୍ଛ॒ -
ତ୍ତସ୍ମା॒ଜ୍ଜଗ॑ତୀ॒  ଛନ୍ଦ॑ସା -ମ୍ପଶ॒ଵ୍ୟ॑ତମା॒
ତସ୍ମା᳚ -ତ୍ପଶୁ॒ମନ୍ତ॑ -ନ୍ଦୀ॒କ୍ଷୋପ॑  ନମତି
ତ୍ରି॒ଷ୍ଟୁଗୁଦ॑ପତ॒ -ତ୍ତ୍ରୟୋ॑ଦଶାକ୍ଷରା  ସ॒ତୀ  ସା
ଽପ୍ରା᳚ପ୍ୟ॒  ନ୍ୟ॑ଵର୍ତତ॒  ତସ୍ୟୈ॒  ଦ୍ଵେ  ଅ॒କ୍ଷରେ॑
ଅମୀୟେତା॒ଗ୍ ମ୍॒  ସା  ଦକ୍ଷି॑ଣାଭିଶ୍ଚ॒  [
ଦକ୍ଷି॑ଣାଭିଶ୍ଚ , ତପ॑ସା॒ ] 40

ତପ॑ସା॒  ଚା -ଽଗ॑ଚ୍ଛ॒ -ତ୍ତସ୍ମା᳚ -ତ୍ତ୍ରି॒ଷ୍ଟୁଭୋ॑
ଲୋ॒କେ  ମାଦ୍ଧ୍ୟ॑ନ୍ଦିନେ॒  ସଵ॑ନେ॒  ଦକ୍ଷି॑ଣା  ନୀୟନ୍ତ
ଏ॒ତ -ତ୍ଖଲୁ॒  ଵାଵ  ତପ॒  ଇତ୍ୟା॑ହୁ॒ର୍ୟ -ସ୍ସ୍ଵ -
ନ୍ଦଦା॒ତୀତି॑  ଗାୟ॒ତ୍ର୍ୟୁଦ॑ପତ॒ଚ୍ଚତୁ॑ରକ୍ଷରା
ସ॒ତ୍ୟ॑ଜୟା॒  ଜ୍ୟୋତି॑ଷା॒  ତମ॑ସ୍ୟା  ଅ॒ଜା -
ଽଭ୍ୟ॑ରୁନ୍ଧ॒  ତଦ॒ଜାୟା॑  ଅଜ॒ତ୍ଵଗ୍ ମ୍  ସା  ସୋମ॒ -ଞ୍ଚା -
ଽଽହ॑ରଚ୍ଚ॒ତ୍ଵାରି॑  ଚା॒କ୍ଷରା॑ଣି॒  ସା -
ଽଷ୍ଟାକ୍ଷ॑ରା॒  ସମ॑ପଦ୍ୟତ  ବ୍ରହ୍ମଵା॒ଦିନୋ॑  ଵଦନ୍ତି॒  [
ବ୍ରହ୍ମଵା॒ଦିନୋ॑  ଵଦନ୍ତି , କସ୍ମା᳚ -ଥ୍ସ॒ତ୍ୟା -] 41

କସ୍ମା᳚ -ଥ୍ସ॒ତ୍ୟା -ଦ୍ଗା॑ୟ॒ତ୍ରୀ  କନି॑ଷ୍ଠା॒
ଛନ୍ଦ॑ସାଗ୍ ମ୍  ସ॒ତୀ  ୟ॑ଜ୍ଞମୁ॒ଖ -ମ୍ପରୀ॑ୟା॒ୟେତି॒
ୟଦେ॒ଵାଦ -ସ୍ସୋମ॒ମା -ଽହ॑ର॒ -ତ୍ତସ୍ମା᳚ -ଦ୍ୟଜ୍ଞମୁ॒ଖ -
ମ୍ପର୍ୟୈ॒ -ତ୍ତସ୍ମା᳚ -ତ୍ତେଜ॒ସ୍ଵିନୀ॑ତମା  ପ॒ଦ୍ଭ୍ୟା -
ନ୍ଦ୍ଵେ  ସଵ॑ନେ  ସ॒ମଗୃ॑ହ୍ଣା॒ -ନ୍ମୁଖେ॒ନୈକଂ॒ -
ୟଁନ୍ମୁଖେ॑ନ  ସ॒ମଗୃ॑ହ୍ଣା॒ -ତ୍ତଦ॑ଧୟ॒ -ତ୍ତସ୍ମା॒ -
ଦ୍ଦ୍ଵେ  ସଵ॑ନେ  ଶୁ॒କ୍ର॑ଵତୀ  ପ୍ରାତସ୍ସଵ॒ନ -ଞ୍ଚ॒
ମାଦ୍ଧ୍ୟ॑ନ୍ଦିନ -ଞ୍ଚ॒  ତସ୍ମା᳚ -ତ୍ତୃତୀୟ  ସଵ॒ନ
ଋ॑ଜୀ॒ଷମ॒ଭି  ଷୁ॑ଣ୍ଵନ୍ତି  ଧୀ॒ତମି॑ଵ॒  ହି  ମନ୍ୟ॑ନ୍ତ  [
ହି  ମନ୍ୟ॑ନ୍ତେ , ଆ॒ଶିର॒ମଵ॑  ନୟତି ] 42

ଆ॒ଶିର॒ମଵ॑  ନୟତି  ସଶୁକ୍ର॒ତ୍ଵାୟାଥୋ॒  ସ -
ମ୍ଭ॑ରତ୍ୟେ॒ଵୈନ॒ -ତ୍ତଗ୍ ମ୍  ସୋମ॑ -ମାହ୍ରି॒ୟମା॑ଣ -
ଙ୍ଗନ୍ଧ॒ର୍ଵୋ  ଵି॒ଶ୍ଵାଵ॑ସଃ॒  ପର୍ୟ॑ମୁଷ୍ଣା॒ -ଥ୍ସ
ତି॒ସ୍ରୋ  ରାତ୍ରୀଃ॒  ପରି॑ମୁଷିତୋ -ଽଵସ॒ -ତ୍ତସ୍ମା᳚ -
ତ୍ତି॒ସ୍ରୋ  ରାତ୍ରୀଃ᳚  କ୍ରୀ॒ତ -ସ୍ସୋମୋ॑  ଵସତି॒  ତେ



ଦେ॒ଵା  ଅ॑ବ୍ରୁଵ॒ନ୍ -ଥ୍ସ୍ତ୍ରୀକା॑ମା॒  ଵୈ  ଗ॑ନ୍ଧ॒ର୍ଵା
ସ୍ସ୍ତ୍ରି॒ୟା  ନିଷ୍କ୍ରୀ॑ଣା॒ମେତି॒  ତେ  ଵାଚ॒ଗ୍ଗ୍॒
ସ୍ତ୍ରିୟ॒ମେକ॑ହାୟନୀ -ଙ୍କୃ॒ତ୍ଵା  ତୟା॒
ନିର॑କ୍ରୀଣ॒ନ୍ -ଥ୍ସା  ରୋ॒ହି -ଦ୍ରୂ॒ପ -ଙ୍କୃ॒ତ୍ଵା
ଗ॑ନ୍ଧ॒ର୍ଵେଭ୍ୟୋ॑ - [ଗ॑ନ୍ଧ॒ର୍ଵେଭ୍ୟଃ॑ ,
ଅ॒ପ॒କ୍ରମ୍ୟା॑ତିଷ୍ଠ॒ -ତ୍ତ -ଦ୍ରୋ॒ହିତୋ॒ ] 43

-ଽପ॒କ୍ରମ୍ୟା॑ତିଷ୍ଠ॒ -ତ୍ତ -ଦ୍ରୋ॒ହିତୋ॒  ଜନ୍ମ॒  ତେ
ଦେ॒ଵା  ଅ॑ବ୍ରୁଵ॒ନ୍ନପ॑  ୟୁ॒ଷ୍ମଦକ୍ର॑ମୀ॒ -
ନ୍ନାସ୍ମାନୁ॒ -ପାଵ॑ର୍ତତେ॒  ଵି  ହ୍ଵ॑ୟାମହା॒  ଇତି॒
ବ୍ରହ୍ମ॑  ଗନ୍ଧ॒ର୍ଵା  ଅଵ॑ଦ॒ନ୍ନଗା॑ୟ -ନ୍ଦେ॒ଵା -ସ୍ସା
ଦେ॒ଵା -ନ୍ଗାୟ॑ତ  ଉ॒ପାଵ॑ର୍ତତ॒  ତସ୍ମା॒ -
ଦ୍ଗାୟ॑ନ୍ତ॒ଗ୍ଗ୍॒  ସ୍ତ୍ରିୟଃ॑  କାମୟନ୍ତେ॒  କାମୁ॑କା
ଏନ॒ଗ୍ଗ୍॒  ସ୍ତ୍ରିୟୋ॑  ଭଵନ୍ତି॒  ୟ  ଏ॒ଵଂ -ଵେଁଦାଥୋ॒  ୟ
ଏ॒ଵଂ -ଵିଁ॒ଦ୍ଵାନପି॒  ଜନ୍ୟେ॑ଷୁ॒  ଭଵ॑ତି॒  ତେଭ୍ୟ॑  ଏ॒ଵ
ଦ॑ଦତ୍ୟୁ॒ତ  ୟ -ଦ୍ବ॒ହୁତ॑ୟା॒  [ୟ -ଦ୍ବ॒ହୁତ॑ୟାଃ ,
ଭଵ॒ନ୍ତ୍ୟେକ॑ହାୟନ୍ୟା ] 44

ଭଵ॒ନ୍ତ୍ୟେକ॑ହାୟନ୍ୟା  କ୍ରୀଣାତି  ଵା॒ଚୈଵୈନ॒ଗ୍ ମ୍॒
ସର୍ଵ॑ୟା  କ୍ରୀଣାତି॒  ତସ୍ମା॒ଦେକ॑ହାୟନା  ମନୁ॒ଷ୍ୟା॑
ଵାଚଂ॑ -ଵଁଦ॒ନ୍ତ୍ୟକୂ॑ଟ॒ୟା  ଽକ॑ର୍ଣ॒ୟା -ଽ
କା॑ଣ॒ୟାଶ୍ଲୋ॑ଣ॒ୟା  ଽସ॑ପ୍ତଶଫୟା  କ୍ରୀଣାତି॒
ସର୍ଵ॑ୟୈ॒ଵୈନ॑ -ଙ୍କ୍ରୀଣାତି॒  ୟଚ୍ଛ୍ଵେ॒ତୟା᳚
କ୍ରୀଣୀ॒ୟା -ଦ୍ଦୁ॒ଶ୍ଚର୍ମା॒  ୟଜ॑ମାନ -ସ୍ସ୍ୟା॒ଦ୍ୟ -
ତ୍କୃ॒ଷ୍ଣୟା॑ -ଽନୁ॒ସ୍ତର॑ଣୀ  ସ୍ୟା -ତ୍ପ୍ର॒ମାୟୁ॑କୋ॒
ୟଜ॑ମାନ -ସ୍ସ୍ୟା॒ଦ୍ୟ -ଦ୍ଦ୍ଵି॑ରୂ॒ପୟା॒
ଵାର୍ତ୍ର॑ଘ୍ନୀ  ସ୍ୟା॒ -ଥ୍ସ  ଵା॒ -ଽନ୍ୟ -ଞ୍ଜି॑ନୀ॒ୟା -
ତ୍ତଂ -ଵାଁ॒ -ଽନ୍ୟୋ  ଜି॑ନୀୟାଦରୁ॒ଣୟା॑  ପିଙ୍ଗା॒କ୍ଷ୍ୟା
କ୍ରୀ॑ଣାତ୍ୟେ॒ତଦ୍ଵୈ  ସୋମ॑ସ୍ୟ  ରୂ॒ପଗ୍ଗ୍ 
ସ୍ଵୟୈ॒ଵୈନ॑ -ନ୍ଦେ॒ଵତ॑ୟା  କ୍ରୀଣାତି  ॥  45 ॥
(ନିଷ୍କ୍ରୀ॑ଣୀଷ୍ଵ॒  – ଦକ୍ଷି॑ଣାଭିଶ୍ଚ  – ଵଦନ୍ତି॒  –
ମନ୍ୟ॑ନ୍ତେ -ଗନ୍ଧ॒ର୍ଵେଭ୍ୟୋ॑ -ବ॒ହୁତ॑ୟାଃ -
ପିଙ୍ଗା॒କ୍ଷ୍ୟା -ଦଶ॑  ଚ  ) (ଅ . 6)

ତଦ୍ଧିର॑ଣ୍ୟମଭଵ॒ -ତ୍ତସ୍ମା॑ଦ॒ଦ୍ଭ୍ୟୋ  ହିର॑ଣ୍ୟ -
ମ୍ପୁନନ୍ତି  ବ୍ରହ୍ମଵା॒ଦିନୋ॑  ଵଦନ୍ତି॒  କସ୍ମା᳚ -
ଥ୍ସ॒ତ୍ୟାଦ॑ନ॒ସ୍ଥିକେ॑ନ  ପ୍ର॒ଜାଃ  ପ୍ର॒ଵୀୟ॑ନ୍ତେ
ଽସ୍ଥ॒ନ୍ଵତୀ᳚ର୍ଜାୟନ୍ତ॒  ଇତି॒  ୟଦ୍ଧିର॑ଣ୍ୟ -
ଙ୍ଘୃ॒ତେ॑ -ଽଵ॒ଧାୟ॑  ଜୁ॒ହୋତି॒  ତସ୍ମା॑ଦନ॒ସ୍ଥିକେ॑ନ
ପ୍ର॒ଜାଃ  ପ୍ର  ଵୀ॑ୟନ୍ତେ  ଽସ୍ଥ॒ନ୍ଵତୀ᳚ର୍ଜାୟନ୍ତ
ଏ॒ତଦ୍ଵା  ଅ॒ଗ୍ନେଃ  ପ୍ରି॒ୟ -ନ୍ଧାମ॒  ୟ -ଦ୍ଘୃ॒ତ -ନ୍ତେଜୋ॒



ହିର॑ଣ୍ୟମି॒ୟନ୍ତେ॑  ଶୁକ୍ର  ତ॒ନୂରି॒ଦଂ -ଵଁର୍ଚ॒
ଇତ୍ୟା॑ହ॒  ସତେ॑ଜସମେ॒ଵୈନ॒ଗ୍ ମ୍॒  ସତ॑ନୁ - [ସତ॑ନୁମ୍ ,
କ॒ରୋ॒ତ୍ୟଥୋ॒ ] 46

-ଙ୍କରୋ॒ତ୍ୟଥୋ॒  ସ -ମ୍ଭ॑ରତ୍ୟେ॒ଵୈନଂ॒ -ୟଁଦବ॑ଦ୍ଧମ -
ଵଦ॒ଦ୍ଧ୍ୟା -ଦ୍ଗର୍ଭାଃ᳚  ପ୍ର॒ଜାନା᳚ -ମ୍ପରା॒ପାତୁ॑କା -
ସ୍ସ୍ୟୁର୍ବ॒ଦ୍ଧମଵ॑  ଦଧାତି॒  ଗର୍ଭା॑ଣା॒ -ନ୍ଧୃତ୍ୟୈ॑
ନିଷ୍ଟ॒ର୍କ୍ୟ॑ -ମ୍ବଦ୍ଧ୍ନାତି  ପ୍ର॒ଜାନା᳚ -
ମ୍ପ୍ର॒ଜନ॑ନାୟ॒  ଵାଗ୍ଵା  ଏ॒ଷା  ୟ -ଥ୍ସୋ॑ମ॒କ୍ରୟ॑ଣୀ॒
ଜୂର॒ସୀତ୍ୟା॑ହ॒  ୟଦ୍ଧି  ମନ॑ସା॒  ଜଵ॑ତେ॒  ତ -ଦ୍ଵା॒ଚା
ଵଦ॑ତି  ଧୃ॒ତା  ମନ॒ସେତ୍ୟା॑ହ॒  ମନ॑ସା॒  ହି  ଵାଗ୍ଧୃ॒ତା
ଜୁଷ୍ଟା॒  ଵିଷ୍ଣ॑ଵ॒  ଇତ୍ୟା॑ହ  [ ] 47

ୟ॒ଜ୍ଞୋ  ଵୈ  ଵିଷ୍ଣୁ॑  ର୍ୟ॒ଜ୍ଞାୟୈ॒ଵୈନା॒ -ଞ୍ଜୁଷ୍ଟା᳚ -
ଙ୍କରୋତି॒  ତସ୍ୟା᳚ସ୍ତେ  ସ॒ତ୍ୟସ॑ଵସଃ  ପ୍ରସ॒ଵ  ଇତ୍ୟା॑ହ
ସଵି॒ତୃ -ପ୍ର॑ସୂତାମେ॒ଵ  ଵାଚ॒ମଵ॑  ରୁନ୍ଧେ॒
କାଣ୍ଡେ॑କାଣ୍ଡେ॒  ଵୈ  କ୍ରି॒ୟମା॑ଣେ  ୟ॒ଜ୍ଞଗ୍ ମ୍
ରକ୍ଷାଗ୍ ମ୍॑ସି  ଜିଘାଗ୍ ମ୍ସନ୍ତ୍ୟେ॒ଷ  ଖଲୁ॒  ଵା
ଅର॑କ୍ଷୋହତଃ॒  ପନ୍ଥା॒  ୟୋ᳚ -ଽଗ୍ନେଶ୍ଚ॒  ସୂର୍ୟ॑ସ୍ୟ  ଚ॒
ସୂର୍ୟ॑ସ୍ୟ॒  ଚକ୍ଷୁ॒ରା -ଽରୁ॑ହମ॒ଗ୍ନେର॒କ୍ଷ୍ଣଃ
କ॒ନୀନି॑କା॒ମିତ୍ୟା॑ହ॒  ୟ  ଏ॒ଵାର॑କ୍ଷୋହତଃ॒
ପନ୍ଥା॒ସ୍ତଗ୍ ମ୍  ସ॒ମାରୋ॑ହତି॒  [ସ॒ମାରୋ॑ହତି , ଵାଗ୍ଵା
ଏ॒ଷା ] 48

ଵାଗ୍ଵା  ଏ॒ଷା  ୟ -ଥ୍ସୋ॑ମ॒କ୍ରୟ॑ଣୀ॒  ଚିଦ॑ସି  ମ॒ନା -
ଽସୀତ୍ୟା॑ହ॒  ଶାସ୍ତ୍ୟେ॒ଵୈନା॑ମେ॒ତ -
ତ୍ତସ୍ମା᳚ଚ୍ଛି॒ଷ୍ଟାଃ  ପ୍ର॒ଜା  ଜା॑ୟନ୍ତେ॒
ଚିଦ॒ସୀତ୍ୟା॑ହ॒  ୟଦ୍ଧି  ମନ॑ସା  ଚେ॒ତୟ॑ତେ॒  ତ -ଦ୍ଵା॒ଚା
ଵଦ॑ତି  ମ॒ନା -ଽସୀତ୍ୟା॑ହ॒  ୟଦ୍ଧି  ମନ॑ସା -ଽଭି॒ଗଚ୍ଛ॑ତି॒
ତ -ତ୍କ॒ରୋତି॒  ଧୀର॒ସୀତ୍ୟା॑ହ॒  ୟଦ୍ଧି  ମନ॑ସା॒
ଧ୍ୟାୟ॑ତି॒  ତ -ଦ୍ଵା॒ଚା  [ ] 49

ଵଦ॑ତି॒  ଦକ୍ଷି॑ଣା॒ -ଽସୀତ୍ୟା॑ହ॒  ଦକ୍ଷି॑ଣା॒  ହ୍ୟେ॑ଷା
ୟ॒ଜ୍ଞିୟା॒ -ଽସୀତ୍ୟା॑ହ  ୟ॒ଜ୍ଞିୟା॑ମେ॒ଵୈନା᳚ -
ଙ୍କରୋତି  କ୍ଷ॒ତ୍ରିୟା॒ସୀତ୍ୟା॑ହ  କ୍ଷ॒ତ୍ରିୟା॒
ହ୍ୟେ॑ଷା  ଽଦି॑ତିରସ୍ୟୁଭ॒ୟତ॑ଶ୍ଶୀ॒ର୍ ଷ୍ଣୀତ୍ୟା॑ହ॒
ୟଦେ॒ଵା -ଽଽଦି॒ତ୍ୟଃ  ପ୍ରା॑ୟ॒ଣୀୟୋ॑
ୟ॒ଜ୍ଞାନା॑ମାଦି॒ତ୍ୟ  ଉ॑ଦୟ॒ନୀୟ॒ -
ସ୍ତସ୍ମା॑ଦେ॒ଵମା॑ହ॒  ୟଦବ॑ଦ୍ଧା॒  ସ୍ୟାଦୟ॑ତା
ସ୍ୟା॒ଦ୍ୟ -ତ୍ପ॑ଦିବ॒ଦ୍ଧା -ଽନୁ॒ସ୍ତର॑ଣୀ  ସ୍ୟା -
ତ୍ପ୍ର॒ମାୟୁ॑କୋ॒  ୟଜ॑ମାନ -ସ୍ସ୍ୟା॒ - [ୟଜ॑ମାନ -



ସ୍ସ୍ୟାତ୍ , ୟ -ତ୍କ॑ର୍ଣଗୃହୀ॒ତା ] 50

-ଦ୍ୟ -ତ୍କ॑ର୍ଣଗୃହୀ॒ତା  ଵାର୍ତ୍ର॑ଘ୍ନୀ  ସ୍ୟା॒ -ଥ୍ସ  ଵା॒ -
ଽନ୍ୟ -ଞ୍ଜି॑ନୀ॒ୟା -ତ୍ତଂ -ଵାଁ॒ -ଽନ୍ୟୋ
ଜି॑ନୀୟାନ୍ମି॒ତ୍ରସ୍ତ୍ଵା॑  ପ॒ଦି
ବ॑ଦ୍ଧ୍ନା॒ତ୍ଵିତ୍ୟା॑ହ  ମି॒ତ୍ରୋ  ଵୈ  ଶି॒ଵୋ  ଦେ॒ଵାନା॒ -
ନ୍ତେନୈ॒ଵୈନା᳚ -ମ୍ପ॒ଦି  ବ॑ଦ୍ଧ୍ନାତି  ପୂ॒ଷା -
ଽଦ୍ଧ୍ଵ॑ନଃ  ପା॒ତ୍ଵିତ୍ୟା॑ହେ॒ୟଂ -ଵୈଁ
ପୂ॒ଷେମାମେ॒ଵାସ୍ୟା॑  ଅଧି॒ପାମ॑କ॒ -ସ୍ସମ॑ଷ୍ଟ୍ୟା॒
ଇନ୍ଦ୍ରା॒ୟା -
ଦ୍ଧ୍ୟ॑କ୍ଷା॒ୟେତ୍ୟା॒ହେନ୍ଦ୍ର॑ମେ॒ଵାସ୍ୟା॒
ଅଦ୍ଧ୍ୟ॑କ୍ଷ -ଙ୍କରୋ॒ - [ଅଦ୍ଧ୍ୟ॑କ୍ଷ -ଙ୍କରୋତି , ଅନୁ॑
ତ୍ଵା  ମା॒ତା ] 51

-ତ୍ୟନୁ॑  ତ୍ଵା  ମା॒ତା  ମ॑ନ୍ୟତା॒ମନୁ॑  ପି॒ତେତ୍ୟା॒ହା -
ନୁ॑ମତୟୈ॒ଵୈନ॑ୟା  କ୍ରୀଣାତି॒  ସା  ଦେ॑ଵି
ଦେ॒ଵମଚ୍ଛେ॒ହୀତ୍ୟା॑ହ  ଦେ॒ଵୀ  ହ୍ୟେ॑ଷା  ଦେ॒ଵ -ସ୍ସୋମ॒
ଇନ୍ଦ୍ରା॑ୟ॒  ସୋମ॒ମିତ୍ୟା॒ହେନ୍ଦ୍ରା॑ୟ॒  ହି  ସୋମ॑
ଆହ୍ରି॒ୟତେ॒  ୟଦେ॒ତ -ଦ୍ୟଜୁ॒ର୍ନ  ବ୍ରୂ॒ୟା -
ତ୍ପରା᳚ଚ୍ୟେ॒ଵ  ସୋ॑ମ॒କ୍ରୟ॑ଣୀୟା -ଦ୍ରୁ॒ଦ୍ରସ୍ତ୍ଵା -
ଽଽ  ଵ॑ର୍ତୟ॒ତ୍ଵିତ୍ୟା॑ହ  ରୁ॒ଦ୍ରୋ  ଵୈ  କ୍ରୂ॒ରୋ  [
ରୁ॒ଦ୍ରୋ  ଵୈ  କ୍ରୂ॒ରଃ , ଦେ॒ଵାନା॒ -ନ୍ତମେ॒ଵାସ୍ୟୈ॑ ] 52

ଦେ॒ଵାନା॒ -ନ୍ତମେ॒ଵାସ୍ୟୈ॑  ପ॒ରସ୍ତା᳚ -
ଦ୍ଦଧା॒ତ୍ୟାଵୃ॑ତ୍ତ୍ୟୈ  କ୍ରୂ॒ରମି॑ଵ॒  ଵା  ଏ॒ତ -
ତ୍କ॑ରୋତି॒  ୟ -ଦ୍ରୁ॒ଦ୍ରସ୍ୟ॑  କୀ॒ର୍ତୟ॑ତି
ମି॒ତ୍ରସ୍ୟ॑  ପ॒ଥେତ୍ୟା॑ହ॒  ଶାନ୍ତ୍ୟୈ॑  ଵା॒ଚା  ଵା  ଏ॒ଷ
ଵି  କ୍ରୀ॑ଣୀତେ॒  ୟ -ସ୍ସୋ॑ମ॒କ୍ରୟ॑ଣ୍ୟା  ସ୍ଵ॒ସ୍ତି
ସୋମ॑ସଖା॒  ପୁନ॒ରେହି॑  ସ॒ହ  ର॒ୟ୍ୟେତ୍ୟା॑ହ  ଵା॒ଚୈଵ
ଵି॒କ୍ରୀୟ॒  ପୁନ॑ରା॒ତ୍ମନ୍  ଵାଚ॑ -ନ୍ଧ॒ତ୍ତେ -
ଽନୁ॑ପଦାସୁକା -ଽସ୍ୟ॒  ଵାଗ୍ଭ॑ଵତି॒  ୟ  ଏ॒ଵଂ -ଵେଁଦ॑  ॥  53 ॥
(ସତ॑ନୁଂ॒  – ଵିଁଷ୍ଣ॑ଵ॒  ଇତ୍ୟା॑ହ  – ସ॒ମାରୋ॑ହତି॒  –
ଧ୍ୟାୟ॑ତି॒  ତ -ଦ୍ଵା॒ଚା  – ୟଜ॑ମାନ -ସ୍ସ୍ୟାତ୍  – କରୋତି
– କ୍ରୂ॒ରୋ  – ଵେଦ॑ ) (ଅ . 7)

ଷଟ୍  ପ॒ଦାନ୍ୟନୁ॒  ନି  କ୍ରା॑ମତି  ଷଡ॒ହଂ -ଵାଁନ୍ନାତି॑
ଵଦତ୍ୟୁ॒ତ  ସଂ॑ ଵଁଥ୍ସ॒ରସ୍ୟାୟ॑ନେ॒  ୟାଵ॑ତ୍ୟେ॒ଵ
ଵାକ୍ତାମଵ॑  ରୁନ୍ଧେ  ସପ୍ତ॒ମେ  ପ॒ଦେ  ଜୁ॑ହୋତି
ସ॒ପ୍ତପ॑ଦା॒  ଶକ୍ଵ॑ରୀ  ପ॒ଶଵ॒ -ଶ୍ଶକ୍ଵ॑ରୀ
ପ॒ଶୂନେ॒ଵାଵ॑  ରୁନ୍ଧେ  ସ॒ପ୍ତ  ଗ୍ରା॒ମ୍ୟାଃ  ପ॒ଶଵ॑ -
ସ୍ସ॒ପ୍ତା -ଽଽର॒ଣ୍ୟା -ସ୍ସ॒ପ୍ତ  ଛନ୍ଦାଗ୍॑ -



ସ୍ୟୁ॒ଭୟ॒ସ୍ୟା -ଵ॑ରୁଦ୍ଧ୍ୟୈ॒  ଵସ୍ଵ୍ୟ॑ସି  ରୁ॒ଦ୍ରା -
ଽସୀତ୍ୟା॑ହ  ରୂ॒ପମେ॒ଵାସ୍ୟା॑  ଏ॒ତ -ନ୍ମ॑ହି॒ମାନଂ॒ - [
ଏ॒ତ -ନ୍ମ॑ହି॒ମାନ᳚ମ୍ , ଵ୍ୟାଚ॑ଷ୍ଟେ॒
ବୃହ॒ସ୍ପତି॑ସ୍ତ୍ଵା ] 54

-ଵ୍ୟାଁଚ॑ଷ୍ଟେ॒  ବୃହ॒ସ୍ପତି॑ସ୍ତ୍ଵା  ସୁ॒ମ୍ନେ
ର॑ଣ୍ଵ॒ତ୍ଵିତ୍ୟା॑ହ॒  ବ୍ରହ୍ମ॒  ଵୈ  ଦେ॒ଵାନା॒ -
ମ୍ବୃହ॒ସ୍ପତି॒ -ର୍ବ୍ରହ୍ମ॑ଣୈ॒ଵାସ୍ମୈ॑  ପ॒ଶୂନଵ॑
ରୁନ୍ଧେ  ରୁ॒ଦ୍ରୋ  ଵସୁ॑ଭି॒ରା  ଚି॑କେ॒ତ୍ଵିତ୍ୟା॒ହା -
ଽଽଵୃ॑ତ୍ତ୍ୟୈ  ପୃଥି॒ଵ୍ୟାସ୍ତ୍ଵା॑  ମୂ॒ର୍ଧନ୍ନା
ଜି॑ଘର୍ମି  ଦେଵ॒ୟଜ॑ନ॒  ଇତ୍ୟା॑ହ  ପୃଥି॒ଵ୍ୟା  ହ୍ୟେ॑ଷ
ମୂ॒ର୍ଧା  ୟ -ଦ୍ଦେ॑ଵ॒ୟଜ॑ନ॒ମିଡା॑ୟାଃ  ପ॒ଦ
ଇତ୍ୟା॒ହେଡା॑ୟୈ॒  ହ୍ୟେ॑ତ -ତ୍ପ॒ଦଂ -ୟଁ -
ଥ୍ସୋ॑ମ॒କ୍ରୟ॑ଣ୍ୟୈ  ଘୃ॒ତଵ॑ତି॒  ସ୍ଵାହେ - [ସ୍ଵାହା᳚ ,
ଇତ୍ୟା॑ହ॒ ] 55

-ତ୍ୟା॑ହ॒  ୟଦେ॒ଵାସ୍ୟୈ॑  ପ॒ଦା -ଦ୍ଘୃ॒ତମପୀ᳚ଡ୍ୟତ॒
ତସ୍ମା॑ଦେ॒ଵମା॑ହ॒
ୟଦ॑ଦ୍ଧ୍ଵ॒ର୍ୟୁର॑ନ॒ଗ୍ନାଵାହୁ॑ତି -
ଞ୍ଜୁହୁ॒ୟାଦ॒ନ୍ଧୋ᳚ -ଽଦ୍ଧ୍ଵ॒ର୍ୟୁ -ସ୍ସ୍ୟା॒ -
ଦ୍ରକ୍ଷାଗ୍ ମ୍॑ସି  ୟ॒ଜ୍ଞଗ୍ ମ୍
ହ॑ନ୍ୟୁ॒ର୍॒ହିର॑ଣ୍ୟମୁ॒ପାସ୍ୟ॑
ଜୁହୋତ୍ୟଗ୍ନି॒ଵତ୍ୟେ॒ଵ  ଜୁ॑ହୋତି॒  ନାନ୍ଧୋ᳚ -
ଽଦ୍ଧ୍ଵ॒ର୍ୟୁ  ର୍ଭଵ॑ତି॒  ନ  ୟ॒ଜ୍ଞଗ୍ ମ୍  ରକ୍ଷାଗ୍ ମ୍॑ସି
ଘ୍ନନ୍ତି॒  କାଣ୍ଡେ॑କାଣ୍ଡେ॒  ଵୈ  କ୍ରି॒ୟମା॑ଣେ
ୟ॒ଜ୍ଞଗ୍ ମ୍  ରକ୍ଷାଗ୍ ମ୍॑ସି  ଜିଘାଗ୍ ମ୍ସନ୍ତି॒
ପରି॑ଲିଖିତ॒ଗ୍ ମ୍॒  ରକ୍ଷଃ॒  ପରି॑ଲିଖିତା॒  ଅରା॑ତୟ॒
ଇତ୍ୟା॑ହ॒  ରକ୍ଷ॑ସା॒ -ମପ॑ହତ୍ୟା  [ରକ୍ଷ॑ସା॒ -ମପ॑ହତ୍ୟୈ ,
ଇ॒ଦମ॒ହଗ୍ ମ୍ ] 56

ଇ॒ଦମ॒ହଗ୍ ମ୍  ରକ୍ଷ॑ସୋ  ଗ୍ରୀ॒ଵା  ଅପି॑  କୃନ୍ତାମି॒  ୟୋ᳚ -
ଽସ୍ମା -ନ୍ଦ୍ଵେଷ୍ଟି॒  ୟ -ଞ୍ଚ॑  ଵ॒ୟ -ନ୍ଦ୍ଵି॒ଷ୍ମ
ଇତ୍ୟା॑ହ॒  ଦ୍ଵୌ  ଵାଵ  ପୁରୁ॑ଷୌ॒  ୟ -ଞ୍ଚୈ॒ଵ  ଦ୍ଵେଷ୍ଟି॒
ୟଶ୍ଚୈ॑ନ॒ -ନ୍ଦ୍ଵେଷ୍ଟି॒  ତୟୋ॑ -ରେ॒ଵା -ଽନ॑ନ୍ତରାୟ -
ଙ୍ଗ୍ରୀ॒ଵାଃ  କୃ॑ନ୍ତତି  ପ॒ଶଵୋ॒  ଵୈ  ସୋ॑ମ॒କ୍ରୟ॑ଣ୍ୟୈ
ପ॒ଦଂ -ୟାଁ॑ଵତ୍ତ୍ମୂ॒ତଗ୍ ମ୍  ସଂ -ଵଁ॑ପତି  ପ॒ଶୂନେ॒ଵାଵ॑
ରୁନ୍ଧେ॒ -ଽସ୍ମେ  ରାୟ॒  ଇତି॒  ସଂ  ଵଁ॑ପତ୍ୟା॒ତ୍ମାନ॑ -
ମେ॒ଵାଦ୍ଧ୍ଵ॒ର୍ୟୁଃ  -[-ମେ॒ଵାଦ୍ଧ୍ଵ॒ର୍ୟୁଃ ,
ପ॒ଶୁଭ୍ୟୋ॒ ] 57



ପ॒ଶୁଭ୍ୟୋ॒  ନାନ୍ତରେ॑ତି॒  ତ୍ଵେ  ରାୟ॒  ଇତି॒  ୟଜ॑ମାନାୟ॒
ପ୍ର  ୟ॑ଚ୍ଛତି॒  ୟଜ॑ମାନ  ଏ॒ଵ  ର॒ୟି -ନ୍ଦ॑ଧାତି॒  ତୋତେ॒
ରାୟ॒  ଇତି॒  ପତ୍ନି॑ୟା  ଅ॒ର୍ଧୋ  ଵା  ଏ॒ଷ  ଆ॒ତ୍ମନୋ॒  ୟ -
ତ୍ପତ୍ନୀ॒  ୟଥା॑  ଗୃ॒ହେଷୁ॑  ନିଧ॒ତ୍ତେ  ତା॒ଦୃଗେ॒ଵ  ତ -
ତ୍ତ୍ଵଷ୍ଟୀ॑ମତୀ  ତେ  ସପେ॒ୟେତ୍ୟା॑ହ॒  ତ୍ଵଷ୍ଟା॒  ଵୈ
ପ॑ଶୂ॒ନା -ମ୍ମି॑ଥୁ॒ନାନାଗ୍ ମ୍॑  ରୂପ॒କୃ -ଦ୍ରୂ॒ପମେ॒ଵ
ପ॒ଶୁଷୁ॑  ଦଧାତ୍ୟ॒ସ୍ମୈ  ଵୈ  ଲୋ॒କାୟ॒  ଗାର୍ ହ॑ପତ୍ୟ॒  ଆ
ଧୀ॑ୟତେ॒  ଽମୁଷ୍ମା॑  ଆହଵ॒ନୀୟୋ॒  ୟ -ଦ୍ଗାର୍ ହ॑ପତ୍ୟ
ଉପ॒ଵପେ॑ଦ॒ସ୍ମି -ଲ୍ଲୋଁ॒କେ  ପ॑ଶ॒ମାନ୍ -ଥ୍ସ୍ୟା॒ -
ଦ୍ୟଦା॑ହଵ॒ନୀୟେ॒  ଽମୁଷ୍ମି॑ -ଲ୍ଲୋଁ॒କେ  ପ॑ଶୁ॒ମାନ୍ -
ଥ୍ସ୍ୟା॑ଦୁ॒ଭୟୋ॒ରୁପ॑  ଵପତ୍ୟୁ॒ଭୟୋ॑ରେ॒ଵୈନଂ॑ -
ଲୋଁ॒କୟୋଃ᳚  ପଶୁ॒ମନ୍ତ॑ -ଙ୍କରୋତି  ॥  58 ॥
(ମ॒ହି॒ମାନ॒ଗ୍ଗ୍॒  – ସ୍ଵାହା  – ଽପ॑ହତ୍ୟା  –
ଅଧ୍ଵ॒ର୍ୟୁ  – ଧୀ॑ୟତେ॒  – ଚତୁ॑ର୍ଵିଗ୍ ମ୍ଶତିଶ୍ଚ ) (ଅ .
8)

ବ୍ର॒ହ୍ମ॒ଵା॒ଦିନୋ॑  ଵଦନ୍ତି  ଵି॒ଚିତ୍ୟ॒ -ସ୍ସୋମା (3) ନ
ଵି॒ଚିତ୍ୟା (3) ଇତି॒  ସୋମୋ॒  ଵା  ଓଷ॑ଧୀନା॒ଗ୍ ମ୍॒  ରାଜା॒
ତସ୍ମି॒ନ୍॒ . ୟଦାପ॑ନ୍ନ -ଙ୍ଗ୍ରସି॒ତମେ॒ଵାସ୍ୟ॒  ତ -ଦ୍ୟ -
ଦ୍ଵି॑ଚିନୁ॒ୟା -ଦ୍ୟଥା॒  ଽଽସ୍ୟା᳚ଦ୍ଗ୍ରସି॒ତ -
ନ୍ନି॑ଷ୍ଖି॒ଦତି॑  ତା॒ଦୃଗେ॒ଵ  ତଦ୍ୟନ୍ନ  ଵି॑ଚିନୁ॒ୟା -
ଦ୍ୟଥା॒  ଽକ୍ଷନ୍ନାପ॑ନ୍ନଂ -ଵିଁ॒ଧାଵ॑ତି  ତା॒ଦୃଗେ॒ଵ  ତ -
ତ୍କ୍ଷୋଧୁ॑କୋ  ଽଦ୍ଧ୍ଵ॒ର୍ୟୁ -ସ୍ସ୍ୟା -ତ୍କ୍ଷୋଧୁ॑କୋ॒
ୟଜ॑ମାନ॒ -ସ୍ସୋମ॑ଵିକ୍ରୟି॒ନ୍ -ଥ୍ସୋମଗ୍ ମ୍॑
ଶୋଧ॒ୟେତ୍ୟେ॒ଵ  ବ୍ରୂ॑ୟା॒ -ଦ୍ୟଦୀତ॑ରଂ॒ - [ବ୍ରୂ॑ୟା॒ -
ଦ୍ୟଦୀତ॑ରମ୍ , ୟଦୀତ॑ର -] 59

-ୟଁଦୀତ॑ର -ମୁ॒ଭୟେ॑ନୈ॒ଵ  ସୋ॑ମଵିକ୍ର॒ୟିଣ॑ -ମର୍ପୟତି॒
ତସ୍ମା᳚ -ଥ୍ସୋମଵିକ୍ର॒ୟୀ  କ୍ଷୋଧୁ॑କୋ  ଽରୁ॒ଣୋ  ହ॑  ସ୍ମା॒
-ଽଽହୌପ॑ଵେଶି -ସ୍ସୋମ॒କ୍ରୟ॑ଣ  ଏ॒ଵାହ -ନ୍ତୃ॑ତୀୟ
ସଵ॒ନମଵ॑  ରୁନ୍ଧ॒  ଇତି॑  ପଶୂ॒ନା -ଞ୍ଚର୍ମ॑ -ନ୍ମିମୀତେ
ପ॒ଶୂନେ॒ଵାଵ॑  ରୁନ୍ଧେ  ପ॒ଶଵୋ॒  ହି  ତୃ॒ତୀୟ॒ଗ୍ ମ୍॒
ସଵ॑ନଂ॒ -ୟଁ -ଙ୍କା॒ମୟେ॑ତାପ॒ଶୁ -ସ୍ସ୍ୟା॒ -
ଦିତ୍ୟୃ॑କ୍ଷ॒ତ -ସ୍ତସ୍ୟ॑  ମିମୀତ॒ର୍କ୍ଷଂ -ଵାଁ
ଅ॑ପଶ॒ଵ୍ୟ -ମ॑ପ॒ଶୁରେ॒ଵ  ଭ॑ଵତି॒  ୟ -ଙ୍କା॒ମୟେ॑ତ
ପଶୁ॒ମାନ୍ -ଥ୍ସ୍ୟା॒  – [ ] 60

-ଦିତି॑  ଲୋମ॒ତସ୍ତସ୍ୟ॑  ମିମୀତୈ॒ତଦ୍ଵୈ  ପ॑ଶୂ॒ନାଗ୍ ମ୍
ରୂ॒ପଗ୍ ମ୍  ରୂ॒ପେଣୈ॒ଵା -ଽସ୍ମୈ॑  ପ॒ଶୂନଵ॑  ରୁନ୍ଧେ
ପଶୁ॒ମାନେ॒ଵ  ଭ॑ଵତ୍ୟ॒ପାମନ୍ତେ᳚  କ୍ରୀଣାତି॒
ସର॑ସମେ॒ଵୈନ॑ -ଙ୍କ୍ରୀଣାତ୍ୟ॒ -ମାତ୍ୟୋ॒ -ଽସୀତ୍ୟା॑ହା॒ -



ଽମୈଵୈନ॑ -ଙ୍କୁରୁତେ  ଶୁ॒କ୍ରସ୍ତେ॒  ଗ୍ରହ॒  ଇତ୍ୟା॑ହ
ଶୁ॒କ୍ରୋ  ହ୍ୟ॑ସ୍ୟ॒  ଗ୍ରହୋ  ଽନ॒ସା -ଽଚ୍ଛ॑  ୟାତି
ମହି॒ମାନ॑ -ମେ॒ଵାସ୍ୟାଚ୍ଛ॑  ୟା॒ତ୍ୟନ॒ସା - [ୟା॒ତ୍ୟନ॒ସା
, ଅଚ୍ଛ॑ ] 61

-ଽଚ୍ଛ॑  ୟାତି॒  ତସ୍ମା॑ -ଦନୋଵା॒ହ୍ୟଗ୍ ମ୍॑  ସ॒ମେ
ଜୀଵ॑ନଂ॒ -ୟଁତ୍ର॒  ଖଲୁ॒  ଵା  ଏ॒ତଗ୍ ମ୍  ଶୀ॒ର୍ ଷ୍ଣା
ହର॑ନ୍ତି॒  ତସ୍ମା᳚ଚ୍ଛୀର୍ ଷହା॒ର୍ୟ॑ -ଙ୍ଗି॒ରୌ
ଜୀଵ॑ନମ॒ଭି  ତ୍ୟ -ନ୍ଦେ॒ଵଗ୍ ମ୍  ସ॑ଵି॒ତାର॒ମିତ୍ୟତି॑ -
ଚ୍ଛନ୍ଦସ॒ର୍ଚା  ମି॑ମୀ॒ତେ  ଽତି॑ଚ୍ଛନ୍ଦା॒  ଵୈ
ସର୍ଵା॑ଣି॒  ଛନ୍ଦାଗ୍ ମ୍॑ସି॒  ସର୍ଵେ॑ଭିରେ॒ଵୈନ॒ -
ଞ୍ଛନ୍ଦୋ॑ଭିର୍ମିମୀତେ॒  ଵର୍ ଷ୍ମ॒  ଵା  ଏ॒ଷା  ଛନ୍ଦ॑ସାଂ॒ -
ୟଁଦତି॑ଚ୍ଛନ୍ଦା॒  ୟଦତି॑ଚ୍ଛନ୍ଦସ॒ର୍ଚା  ମିମୀ॑ତେ॒
ଵର୍ ଷ୍ମୈ॒ଵୈନଗ୍ ମ୍॑  ସମା॒ନାନା᳚ -
ଙ୍କରୋ॒ତ୍ୟେକ॑ୟୈକୟୋ॒ -ଥ୍ସର୍ଗ॑ - [-
ଙ୍କରୋ॒ତ୍ୟେକ॑ୟୈକୟୋ॒ -ଥ୍ସର୍ଗ᳚ମ୍ , ମି॒ମୀ॒ତେ ] 62

-ମ୍ମିମୀ॒ତେ  ଽୟା॑ତୟାମ୍ନିୟାୟାତୟାମ୍ନିୟୈ॒ଵୈନ॑ -
ମ୍ମିମୀତେ॒  ତସ୍ମା॒ନ୍ନାନା॑ଵୀର୍ୟା  ଅ॒ଙ୍ଗୁଲ॑ୟ॒ -
ସ୍ସର୍ଵା᳚ସ୍ଵଙ୍ଗୁ॒ଷ୍ଠମୁପ॒  ନି  ଗୃ॑ହ୍ଣାତି॒  ତସ୍ମା᳚ -
ଥ୍ସ॒ମାଵ॑ଦ୍ଵୀର୍ୟୋ॒ -ଽନ୍ୟାଭି॑ -
ର॒ଙ୍ଗୁଲି॑ଭି॒ସ୍ତସ୍ମା॒ -ଥ୍ସର୍ଵା॒  ଅନୁ॒  ସ -ଞ୍ଚ॑ରତି॒
ୟ -ଥ୍ସ॒ହ  ସର୍ଵା॑ଭି॒ର୍ମିମୀ॑ତ॒  ସଗ୍ଗ୍ ଶ୍ଲି॑ଷ୍ଟା
ଅ॒ଙ୍ଗୁଲ॑ୟୋ  ଜାୟେର॒ -ନ୍ନେକ॑ୟୈକୟୋ॒ -ଥ୍ସର୍ଗ॑ -
ମ୍ମିମୀତେ॒  ତସ୍ମା॒ -ଦ୍ଵିଭ॑କ୍ତା  ଜାୟନ୍ତେ॒  ପଞ୍ଚ॒
କୃତ୍ଵୋ॒  ୟଜୁ॑ଷା  ମିମୀତେ॒  ପଞ୍ଚା᳚କ୍ଷରା  ପ॒ଙ୍କ୍ତିଃ
ପାଙ୍କ୍ତୋ॑  ୟ॒ଜ୍ଞୋ  ୟ॒ଜ୍ଞମେ॒ଵାଵ॑  ରୁନ୍ଧେ॒  ପଞ୍ଚ॒
କୃତ୍ଵ॑ -ସ୍ତୂ॒ଷ୍ଣୀ - [କୃତ୍ଵ॑ -ସ୍ତୂ॒ଷ୍ଣୀମ୍ , ଦଶ॒  ସ -
ମ୍ପ॑ଦ୍ୟନ୍ତେ॒ ] 63

-ନ୍ଦଶ॒  ସ -ମ୍ପ॑ଦ୍ୟନ୍ତେ॒  ଦଶା᳚କ୍ଷରା  ଵି॒ରାଡନ୍ନଂ॑ -
ଵିଁ॒ରା -ଡ୍ଵି॒ରାଜୈ॒ଵାନ୍ନାଦ୍ୟ॒ମଵ॑  ରୁନ୍ଧେ॒  ୟ -
ଦ୍ୟଜୁ॑ଷା॒  ମିମୀ॑ତେ  ଭୂ॒ତମେ॒ଵାଵ॑  ରୁନ୍ଧେ॒  ୟ -
ତ୍ତୂ॒ଷ୍ଣୀ -ମ୍ଭ॑ଵି॒ଷ୍ୟ -ଦ୍ୟ -ଦ୍ଵୈ  ତାଵା॑ନେ॒ଵ  ସୋମ॒ -
ସ୍ସ୍ୟା -ଦ୍ୟାଵ॑ନ୍ତ॒ -ମ୍ମିମୀ॑ତେ॒  ୟଜ॑ମାନସ୍ୟୈ॒ଵ
ସ୍ୟା॒ନ୍ନାପି॑  ସଦ॒ସ୍ୟା॑ନା -
ମ୍ପ୍ର॒ଜାଭ୍ୟ॒ସ୍ତ୍ଵେତ୍ୟୁପ॒  ସମୂ॑ହତି
ସଦ॒ସ୍ୟା॑ନେ॒ଵାନ୍ଵା  ଭ॑ଜତି॒  ଵାସ॒ସୋପ॑  ନହ୍ୟତି
ସର୍ଵଦେଵ॒ତ୍ୟଂ॑ -ଵୈଁ  [ ] 64



ଵାସ॒ -ସ୍ସର୍ଵା॑ଭିରେ॒ଵୈନ॑ -ନ୍ଦେ॒ଵତା॑ଭି॒ -
ସ୍ସମ॑ର୍ଧୟତି  ପ॒ଶଵୋ॒  ଵୈ  ସୋମଃ॑  ପ୍ରା॒ଣାୟ॒
ତ୍ଵେତ୍ୟୁପ॑  ନହ୍ୟତି  ପ୍ରା॒ଣମେ॒ଵ  ପ॒ଶୁଷୁ॑  ଦଧାତି
ଵ୍ୟା॒ନାୟ॒  ତ୍ଵେତ୍ୟନୁ॑  ଶୃନ୍ଥତି  ଵ୍ୟା॒ନମେ॒ଵ
ପ॒ଶୁଷୁ॑  ଦଧାତି॒  ତସ୍ମା᳚ -ଥ୍ସ୍ଵ॒ପନ୍ତ॑ -ମ୍ପ୍ରା॒ଣା  ନ
ଜ॑ହତି  ॥  65 ॥
(ଇତ॑ରଂ  – ପଶୁ॒ମାନ୍ -ଥ୍ସ୍ୟା᳚ –ଦ୍ୟା॒ତ୍ୟନ॑ସୋ॒  –
ଥ୍ସର୍ଗଂ॑  – ତୂ॒ଷ୍ଣୀଗ୍ ମ୍  – ସ॑ର୍ଵଦେଵ॒ତ୍ୟଂ॑ -ଵୈଁ  –
ତ୍ରୟ॑ସ୍ତ୍ରିଗ୍ ମ୍ଶଚ୍ଚ ) (ଅ . 9)

ୟ -ତ୍କ॒ଲୟା॑  ତେ  ଶ॒ଫେନ॑  ତେ  କ୍ରୀଣା॒ନୀତି॒
ପଣେ॒ତାଗୋ॑ଅର୍ଘ॒ଗ୍ ମ୍॒  ସୋମ॑ -ଙ୍କୁ॒ର୍ୟାଦଗୋ॑ଅର୍ଘଂ॒
-ୟଁଜ॑ମାନ॒ -ମଗୋ॑ଅର୍ଘମଦ୍ଧ୍ଵ॒ର୍ୟୁ -ଙ୍ଗୋସ୍ତୁ
ମ॑ହି॒ମାନ॒ -ନ୍ନାଵ॑  ତିରେ॒ -ଦ୍ଗଵା॑  ତେ
କ୍ରୀଣା॒ନୀତ୍ୟେ॒ଵ  ବ୍ରୂ॑ୟା -ଦ୍ଗୋଅ॒ର୍ଘମେ॒ଵ  ସୋମ॑ -
ଙ୍କ॒ରୋତି॑  ଗୋଅ॒ର୍ଘଂ -ୟଁଜ॑ମାନ -
ଙ୍ଗୋଅ॒ର୍ଘମ॑ଦ୍ଧ୍ଵ॒ର୍ୟୁ -ନ୍ନ  ଗୋର୍ମ॑ହି॒ମାନ॒ମଵ॑
ତିରତ୍ୟ॒ଜୟା᳚  କ୍ରୀଣାତି॒  ସତ॑ପସମେ॒ଵୈନ॑ -
ଙ୍କ୍ରୀଣାତି॒  ହିର॑ଣ୍ୟେନ  କ୍ରୀଣାତି॒  ସଶୁ॑କ୍ରମେ॒ଵୈ -
[ସଶୁ॑କ୍ରମେ॒ଵ , ଏ॒ନ॒ -ଙ୍କ୍ରୀ॒ଣା॒ତି॒  ଧେ॒ନ୍ଵା
କ୍ରୀ॑ଣାତି॒ ] 66

-ନ॑ -ଙ୍କ୍ରୀଣାତି  ଧେ॒ନ୍ଵା  କ୍ରୀ॑ଣାତି॒
ସାଶି॑ରମେ॒ଵୈନ॑ -ଙ୍କ୍ରୀଣାତ୍ୟୃଷ॒ଭେଣ॑  କ୍ରୀଣାତି॒
ସେନ୍ଦ୍ର॑ମେ॒ଵୈନ॑ -ଙ୍କ୍ରୀଣାତ୍ୟନ॒ଡୁହା᳚  କ୍ରୀଣାତି॒
ଵହ୍ନି॒ର୍ଵା  ଅ॑ନ॒ଡ୍ଵାନ୍ . ଵହ୍ନି॑ନୈ॒ଵ  ଵହ୍ନି॑
ୟ॒ଜ୍ଞସ୍ୟ॑  କ୍ରୀଣାତି  ମିଥୁ॒ନାଭ୍ୟା᳚ -ଙ୍କ୍ରୀଣାତି
ମିଥୁ॒ନସ୍ୟାଵ॑ -ରୁଦ୍ଧ୍ୟୈ॒  ଵାସ॑ସା  କ୍ରୀଣାତି
ସର୍ଵଦେଵ॒ତ୍ୟଂ॑ -ଵୈଁ  ଵା॒ସ -ସ୍ସର୍ଵା᳚ଭ୍ୟ  ଏ॒ଵୈନ॑ -
ନ୍ଦେ॒ଵତା᳚ଭ୍ୟଃ  କ୍ରୀଣାତି॒  ଦଶ॒  ସ -ମ୍ପ॑ଦ୍ୟନ୍ତେ॒
ଦଶା᳚କ୍ଷରା  ଵି॒ରାଡନ୍ନଂ॑ -ଵିଁ॒ରା -
ଡ୍ଵି॒ରାଜୈ॒ଵାନ୍ନାଦ୍ୟ॒ମଵ॑  ରୁନ୍ଧେ॒  [ରୁନ୍ଧେ , ତପ॑ସ -
ସ୍ତ॒ନୂର॑ସି ] 67

ତପ॑ସ -ସ୍ତ॒ନୂର॑ସି  ପ୍ର॒ଜାପ॑ତେ॒ -ର୍ଵର୍ଣ॒  ଇତ୍ୟା॑ହ
ପ॒ଶୁଭ୍ୟ॑  ଏ॒ଵ  ତଦ॑ଦ୍ଧ୍ଵ॒ -ର୍ୟୁର୍ନି  ହ୍ନୁ॑ତ  ଆ॒ତ୍ମନୋ
-ଽନା᳚ଵ୍ରସ୍କାୟ॒  ଗଚ୍ଛ॑ତି॒  ଶ୍ରିୟ॒ -ମ୍ପ୍ର
ପ॒ଶୂନା᳚ପ୍ନୋତି॒  ୟ  ଏ॒ଵଂ -ଵେଁଦ॑  ଶୁ॒କ୍ର -ନ୍ତେ॑
ଶୁ॒କ୍ରେଣ॑  କ୍ରୀଣା॒ମୀତ୍ୟା॑ହ  ୟଥା  ୟ॒ଜୁରେ॒ଵୈତ -
ଦ୍ଦେ॒ଵା  ଵୈ  ୟେନ॒  ହିର॑ଣ୍ୟେନ॒  ସୋମ॒ମକ୍ରୀ॑ଣ॒ -
ନ୍ତଦ॑ଭୀ॒ଷହା॒  ପୁନ॒ରା -ଽଦ॑ଦତ॒  କୋ  ହି  ତେଜ॑ସା



ଵିକ୍ରେ॒ଷ୍ୟତ॒  ଇତି॒  ୟେନ॒  ହିର॑ଣ୍ୟେନ॒  [ହିର॑ଣ୍ୟେନ ,
ସୋମ॑ -] 68

ସୋମ॑ -ଙ୍କ୍ରୀଣୀ॒ୟା -ତ୍ତଦ॑ଭୀ॒ଷହା॒  ପୁନ॒ରା  ଦ॑ଦୀତ॒
ତେଜ॑  ଏ॒ଵା -ଽଽତ୍ମ -ନ୍ଧ॑ତ୍ତେ॒ -ଽସ୍ମେ  ଜ୍ୟୋତି॑ -
ସ୍ସୋମଵିକ୍ର॒ୟିଣି॒  ତମ॒  ଇତ୍ୟା॑ହ॒  ଜ୍ୟୋତି॑ରେ॒ଵ
ୟଜ॑ମାନେ  ଦଧାତି॒  ତମ॑ସା  ସୋମଵିକ୍ର॒ୟିଣ॑ମର୍ପୟତି॒
ୟଦନୁ॑ପଗ୍ରଥ୍ୟ  ହ॒ନ୍ୟା -ଦ୍ଦ॑ନ୍ଦ॒ଶୂକା॒ସ୍ତାଗ୍ ମ୍
ସମାଗ୍ ମ୍॑  ସ॒ର୍ପା -ସ୍ସ୍ୟୁ॑ରି॒ଦମ॒ହଗ୍ ମ୍  ସ॒ର୍ପାଣା᳚ -
ନ୍ଦନ୍ଦ॒ଶୂକା॑ନା -ଙ୍ଗ୍ରୀ॒ଵା  ଉପ॑
ଗ୍ରଥ୍ନା॒ମୀତ୍ୟା॒ହା -ଦ॑ନ୍ଦଶୂକା॒ସ୍ତାଗ୍ ମ୍  ସମାଗ୍ 
ମ୍॑  ସ॒ର୍ପା  ଭ॑ଵନ୍ତି॒  ତମ॑ସା  ସୋମଵିକ୍ର॒ୟିଣଂ॑ -
ଵିଁଦ୍ଧ୍ୟତି॒  ସ୍ଵାନ॒  [ସ୍ଵାନ॑ , ଭ୍ରାଜେତ୍ୟା॑ହୈ॒ତେ ] 69

ଭ୍ରାଜେତ୍ୟା॑ହୈ॒ତେ  ଵା  ଅ॒ମୁଷ୍ମି॑ -ଲ୍ଲୋଁ॒କେ
ସୋମ॑ମରକ୍ଷ॒ -ନ୍ତେଭ୍ୟୋ -ଽଧି॒  ସୋମ॒ମା -ଽହ॑ର॒ନ୍॒ .
ୟଦେ॒ତେଭ୍ୟ॑ -ସ୍ସୋମ॒କ୍ରୟ॑ଣା॒ -
ନ୍ନାନୁ॑ଦି॒ଶେଦକ୍ରୀ॑ତୋ -ଽସ୍ୟ॒  ସୋମ॑ -
ସ୍ସ୍ୟା॒ନ୍ନାସ୍ୟୈ॒ତେ॑  ଽମୁଷ୍ମି॑ -ଲ୍ଲୋଁ॒କେ  ସୋମଗ୍ 
ମ୍॑  ରକ୍ଷେୟୁ॒ର୍ୟଦେ॒ତେଭ୍ୟ॑ -
ସ୍ସୋମ॒କ୍ରୟ॑ଣାନନୁଦି॒ଶତି॑  କ୍ରୀ॒ତୋ᳚ -ଽସ୍ୟ॒  ସୋମୋ॑
ଭଵତ୍ୟେ॒ତେ᳚ -ଽସ୍ୟା॒ମୁଷ୍ମି॑ -ଲ୍ଲୋଁ॒କେ  ସୋମଗ୍ ମ୍॑
ରକ୍ଷନ୍ତି  ॥  70 ॥
(ସଶୁ॑କ୍ରମେ॒ଵ  – ରୁ॑ନ୍ଧ॒  – ଇତି॒  ୟେନ॒  ହିର॑ଣ୍ୟେନ॒
– ସ୍ଵାନ॒  – ଚତୁ॑ଶ୍ଚତ୍ଵାରିଗ୍ ମ୍ଶଚ୍ଚ ) (ଅ . 10)

ଵା॒ରୁ॒ଣୋ  ଵୈ  କ୍ରୀ॒ତ -ସ୍ସୋମ॒  ଉପ॑ନଦ୍ଧୋ  ମି॒ତ୍ରୋ  ନ॒
ଏହି॒  ସୁମି॑ତ୍ରଧା॒  ଇତ୍ୟା॑ହ॒  ଶାନ୍ତ୍ୟା॒
ଇନ୍ଦ୍ର॑ସ୍ୟୋ॒ରୁମା  ଵି॑ଶ॒  ଦକ୍ଷି॑ଣ॒ମିତ୍ୟା॑ହ
ଦେ॒ଵା  ଵୈ  ୟଗ୍ ମ୍  ସୋମ॒ମକ୍ରୀ॑ଣ -ନ୍ତମିନ୍ଦ୍ର॑ସ୍ୟୋ॒ରୌ
ଦକ୍ଷି॑ଣ॒  ଆ  ଽସା॑ଦୟନ୍ନେ॒ଷ  ଖଲୁ॒  ଵା  ଏ॒ତର୍ ହୀନ୍ଦ୍ରୋ॒
ୟୋ  ୟଜ॑ତେ॒  ତସ୍ମା॑ଦେ॒ଵମା॒ହୋଦାୟୁ॑ଷା
ସ୍ଵା॒ୟୁଷେତ୍ୟା॑ହ  ଦେ॒ଵତା॑  ଏ॒ଵା -ନ୍ଵା॒ରଭ୍ୟୋ - [ଏ॒ଵା -
ନ୍ଵା॒ରଭ୍ୟୋତ୍ , ତି॒ଷ୍ଠ॒ତ୍ୟୁ॒ -ର୍ଵ॑ନ୍ତରି॑କ୍ଷ॒ -] 71

-ତ୍ତି॑ଷ୍ଠତ୍ୟୁ॒ -ର୍ଵ॑ନ୍ତରି॑କ୍ଷ॒ -
ମନ୍ଵି॒ହୀତ୍ୟା॑ହା -ନ୍ତରିକ୍ଷଦେଵ॒ତ୍ୟୋ᳚ (1॒ )
ହ୍ୟେ॑ତର୍ ହି॒  ସୋମୋ -ଽଦି॑ତ୍ୟା॒ -ସ୍ସଦୋ॒ -
ଽସ୍ୟଦି॑ତ୍ୟା॒ -ସ୍ସଦ॒  ଆ  ସୀ॒ଦେତ୍ୟା॑ହ
ୟଥାୟ॒ଜୁରେ॒ଵୈତ -ଦ୍ଵି  ଵା  ଏ॑ନମେ॒ତଦ॑ର୍ଧୟତି॒  ୟ -
ଦ୍ଵା॑ରୁ॒ଣଗ୍ ମ୍  ସନ୍ତ॑ -ମ୍ମୈ॒ତ୍ର -ଙ୍କ॒ରୋତି॑



ଵାରୁ॒ଣ୍ୟର୍ଚା -ଽଽ  ସା॑ଦୟତି॒  ସ୍ଵୟୈ॒ଵୈନ॑ -
ନ୍ଦେ॒ଵତ॑ୟା॒  ସମ॑ର୍ଧୟତି॒  ଵାସ॑ସା  ପ॒ର୍ୟାନ॑ହ୍ୟତି
ସର୍ଵଦେଵ॒ତ୍ୟଂ॑ -ଵୈଁ  ଵାସ॒ -ସ୍ସର୍ଵା॑ଭିରେ॒ଵୈ - [ଵାସ॒ -
ସ୍ସର୍ଵା॑ଭିରେ॒ଵ , ଏ॒ନ॒ -ନ୍ଦେ॒ଵତା॑ଭି॒ -] 72

-ନ॑ -ନ୍ଦେ॒ଵତା॑ଭି॒ -ସ୍ସମ॑ର୍ଧୟ॒ତ୍ୟଥୋ॒
ରକ୍ଷ॑ସା॒ମପ॑ହତ୍ୟୈ॒  ଵନେ॑ଷୁ॒  ଵ୍ୟ॑ନ୍ତରି॑କ୍ଷ -
ନ୍ତତା॒ନେତ୍ୟା॑ହ॒  ଵନେ॑ଷୁ॒  ହି  ଵ୍ୟ॑ନ୍ତରି॑କ୍ଷ -
ନ୍ତ॒ତାନ॒  ଵାଜ॒ମର୍ଵ॒ଥ୍ସ୍ଵିତ୍ୟା॑ହ॒  ଵାଜ॒ଗ୍ଗ୍॒
ହ୍ୟର୍ଵ॑ଥ୍ସୁ॒  ପୟୋ॑  ଅଘ୍ନି॒ୟାସ୍ଵିତ୍ୟା॑ହ॒  ପୟୋ॒
ହ୍ୟ॑ଘ୍ନି॒ୟାସୁ॑  ହୃ॒ଥ୍ସୁ  କ୍ରତୁ॒ମିତ୍ୟା॑ହ
ହୃ॒ଥ୍ସୁ  ହି  କ୍ରତୁଂ॒ -ଵଁରୁ॑ଣୋ
ଵି॒କ୍ଷ୍ଵ॑ଗ୍ନିମିତ୍ୟା॑ହ॒  ଵରୁ॑ଣୋ॒  ହି
ଵି॒କ୍ଷ୍ଵ॑ଗ୍ନି -ନ୍ଦି॒ଵି  ସୂର୍ୟ॒ - [ସୂର୍ୟ᳚ମ୍ ,
ଇତ୍ୟା॑ହ  ଦି॒ଵି  ହି ] 73

-ମିତ୍ୟା॑ହ  ଦି॒ଵି  ହି  ସୂର୍ୟ॒ଗ୍ ମ୍॒
ସୋମ॒ମଦ୍ରା॒ଵିତ୍ୟା॑ହ॒  ଗ୍ରାଵା॑ଣୋ॒  ଵା
ଅଦ୍ର॑ୟ॒ସ୍ତେଷୁ॒  ଵା  ଏ॒ଷ  ସୋମ॑ -ନ୍ଦଧାତି॒  ୟୋ  ୟଜ॑ତେ॒
ତସ୍ମା॑ଦେ॒ଵମା॒ହୋଦୁ॒  ତ୍ୟ -ଞ୍ଜା॒ତଵେ॑ଦସ॒ମିତି॑
ସୌ॒ର୍ୟର୍ଚା  କୃ॑ଷ୍ଣାଜି॒ନ -ମ୍ପ୍ର॒ତ୍ୟାନ॑ହ୍ୟତି॒
ରକ୍ଷ॑ସା॒ମପ॑ହତ୍ୟା॒  ଉସ୍ରା॒ଵେତ॑ -ନ୍ଧୂର୍ 
ଷାହା॒ଵିତ୍ୟା॑ହ  ୟଥାୟ॒ଜୁରେ॒ଵୈତ -ତ୍ପ୍ର  ଚ୍ୟ॑ଵସ୍ଵ
ଭୁଵସ୍ପତ॒  ଇତ୍ୟା॑ହ  ଭୂ॒ତାନା॒ଗ୍॒  ହ୍ୟେ॑  [ଭୂ॒ତାନା॒ଗ୍ 
ମ୍॒  ହି , ଏ॒ଷ  ପତି॒ -ର୍ଵିଶ୍ଵା᳚ନ୍ୟ॒ଭି ] 74

-ଷ  ପତି॒ -ର୍ଵିଶ୍ଵା᳚ନ୍ୟ॒ଭି  ଧାମା॒ନୀତ୍ୟା॑ହ॒
ଵିଶ୍ଵା॑ନି॒  ହ୍ୟେ᳚ (1॒ ) ଷୋ॑ -ଽଭି  ଧାମା॑ନି
ପ୍ର॒ଚ୍ୟଵ॑ତେ॒  ମା  ତ୍ଵା॑  ପରିପ॒ରୀ  ଵି॑ଦ॒ଦିତ୍ୟା॑ହ॒
ୟଦେ॒ଵାଦ -ସ୍ସୋମ॑ମାହ୍ରି॒ୟମା॑ଣ -ଙ୍ଗନ୍ଧ॒ର୍ଵୋ
ଵି॒ଶ୍ଵାଵ॑ସୁଃ  ପ॒ର୍ୟମୁ॑ଷ୍ଣା॒ -ତ୍ତସ୍ମା॑ -
ଦେ॒ଵମା॒ହାପ॑ରିମୋଷାୟ॒  ୟଜ॑ମାନସ୍ୟ
ସ୍ଵ॒ସ୍ତ୍ୟୟ॑ନ୍ୟ॒ସୀତ୍ୟା॑ହ॒  ୟଜ॑ମାନସ୍ୟୈ॒ଵୈଷ
ୟ॒ଜ୍ଞସ୍ୟା᳚ନ୍ଵାର॒ଭୋଂ  ଽନ॑ଵଚ୍ଛିତ୍ତ୍ୟୈ॒  ଵରୁ॑ଣୋ॒
ଵା  ଏ॒ଷ  ୟଜ॑ମାନମ॒ଭ୍ୟୈତି॒  ୟ - [ୟତ୍ , କ୍ରୀ॒ତ -ସ୍ସୋମ॒
ଉପ॑ନଦ୍ଧୋ॒  ନମୋ॑ ] 75

-ତ୍କ୍ରୀ॒ତ -ସ୍ସୋମ॒  ଉପ॑ନଦ୍ଧୋ॒  ନମୋ॑  ମି॒ତ୍ରସ୍ୟ॒
ଵରୁ॑ଣସ୍ୟ॒  ଚକ୍ଷ॑ସ॒  ଇତ୍ୟା॑ହ॒  ଶାନ୍ତ୍ୟା॒  ଆ  ସୋମଂ॒ -
ଵଁହ॑ନ୍ତ୍ୟ॒ଗ୍ନିନା॒  ପ୍ରତି॑  ତିଷ୍ଠତେ॒  ତୌ  ସ॒ଭଂ 
ଵଁ॑ନ୍ତୌ॒  ୟଜ॑ମାନମ॒ଭି  ସ -ମ୍ଭ॑ଵତଃ  ପୁ॒ରା  ଖଲୁ॒  ଵାଵୈଷ



ମେଧା॑ୟା॒ -ଽଽତ୍ମାନ॑ମା॒ରଭ୍ୟ॑  ଚରତି॒  ୟୋ  ଦୀ᳚କ୍ଷି॒ତୋ
ୟଦ॑ଗ୍ନୀଷୋ॒ମୀୟ॑ -ମ୍ପ॒ଶୁମା॒ଲଭ॑ତ  ଆତ୍ମନି॒ଷ୍କ୍ରୟ॑ଣ
ଏ॒ଵାସ୍ୟ॒  ସ  ତସ୍ମା॒ -ତ୍ତସ୍ୟ॒  ନା -ଽଽଶ୍ୟ॑ -
ମ୍ପୁରୁଷନି॒ଷ୍କ୍ରୟ॑ଣ  ଇଵ॒  ହ୍ୟଥୋ॒  ଖଲ୍ଵା॑ହୁ
ର॒ଗ୍ନୀଷୋମା᳚ଭ୍ୟାଂ॒ -ଵାଁ  ଇନ୍ଦ୍ରୋ॑
ଵୃ॒ତ୍ରମ॑ହ॒ନ୍ନିତି॒  ୟଦ॑ଗ୍ନୀଷୋ॒ମୀୟ॑ -
ମ୍ପ॒ଶୁମା॒ଲଭ॑ତ॒  ଵାର୍ତ୍ର॑ଘ୍ନ  ଏ॒ଵାସ୍ୟ॒  ସ  ତସ୍ମା᳚ -
ଦ୍ଵା॒ଶ୍ୟଂ॑ -ଵାଁରୁ॒ଣ୍ୟର୍ଚା  ପରି॑  ଚରତି॒
ସ୍ଵୟୈ॒ଵୈନ॑ -ନ୍ଦେ॒ଵତ॑ୟା॒  ପରି॑  ଚରତି  ॥  76 ॥
(ଅ॒ନ୍ଵା॒ରଭ୍ୟୋଥ୍  – ସର୍ଵା॑ଭିରେ॒ଵ  – ସୂର୍ୟଂ॑  –
ଭୂ॒ତାନା॒ଗ୍॒  ହ୍ୟେ॑  – ତି॒  ୟ  – ଦା॑ହୁଃ  – ସ॒ପ୍ତଵିଗ୍ 
ମ୍॑ଶତିଶ୍ଚ ) (ଅ . 11)

(ପ୍ରା॒ଚୀନ॑ଵଗ୍ ମ୍ଶଂ॒  -ୟାଁଵ॑ନ୍ତ  – ଋଖ୍ସା॒ମେ  – ଵାଗ୍ଵୈ
ଦେ॒ଵେଭ୍ୟୋ॑  – ଦେ॒ଵା  ଵୈ  ଦେ॑ଵ॒ୟଜ॑ନଂ  – କ॒ଦ୍ରୂଶ୍ଚ॒  –
ତଦ୍ଧିର॑ଣ୍ୟ॒ଗ୍ ମ୍॒  – ଷଟ୍  ପ॒ଦାନି॑  – ବ୍ରହ୍ମଵା॒ଦିନୋ॑
ଵି॒ଚିତ୍ୟୋ॒  – ୟ -ତ୍କ॒ଲୟା॑  ତେ  – ଵାରୁ॒ଣୋ  ଵୈ  କ୍ରୀ॒ତ -
ସ୍ସୋମ॒  – ଏକା॑ଦଶ )

(ପ୍ରା॒ଚୀନ॑ଵଗ୍ ମ୍ଶ॒ଗ୍ଗ୍॒  – ସ୍ଵାହେତ୍ୟା॑ହ॒  – ୟେ᳚ -
ଽନ୍ତ -ଶ୍ଶ॒ରା  – ହ୍ୟେ॑ଷ  ସଂ  – ତପ॑ସା  ଚ॒  – ୟତ୍କ॑ର୍ଣଗୃହୀ॒
– ତେତି॑  ଲୋମ॒ତୋ  – ଵା॑ରୁ॒ଣଃ  – ଷଟ୍ -ଥ୍ସ॑ପ୍ତତିଃ  )

(ପ୍ରା॒ଚୀନ॑ଵଗ୍ ମ୍  ଶ॒ , ମ୍ପରି॑  ଚରତି )

॥  ହରିଃ॑  ଓମ୍  ॥

॥  କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟାଂ
ଷଷ୍ଠକାଣ୍ଡେ  ପ୍ରଥମଃ  ପ୍ରଶ୍ନ -ସ୍ସମାପ୍ତଃ  ॥

